
Carmarthen Journal - Mai 13es, 1932

HANES BETHLEHEM ST.CLEARS

DECHREUAD YR ACHOS

Diddorol iawn yw darllen hanes cychwyniad mudiadau cyhoeddus, a sylwi fel y maent
ymron oll wedi tarddu o ffynhonnau bychain. Yn wir, y mae bron yr oll sefydliadau ca-
darnaf y wlad wedi tyfu o blanhigion bychain iawn. Y mae hyn yn neillduol amlwg
ynglyn a’r achosion crefyddol hynaf. Rhoddwn yr hanes fel y cawsom ef mewn hen

gylchgrawn — Y Gol.

HANES CREFYDD YN BETHLEHEM, ST. CLEARS
Y mae St. Clears yn enw ar blwyf a phentref, neu dref yn sir Gaerfyrddin, yn nghantref
Derllys. Cynwysa 2534 o erwau o dir, a 1129 o drigolion yn ol census 1861. Nifer y tai y
pryd hwnw oedd 278, rhwng y rhai trigianol a’r rhai anghyfaneddol. Cafodd yr enw Clear
naill ai oddiwrth foneddiges dduwiol o’r enw “Clara,” yr hon a sylfaenodd eglwys yn y lle
yn y pumed neu chweched canrif, neu oddiwrth gymanfa y Beirdd Cymreig, yr hon a gy-
nelid yn rheolaidd yn y lle, ac a elwid “Clair.” Y mae yr enw “Bethlehem” yn dynodi ad-
doldy, eglwys, a chynulleidfa yn agos i Pwlltrap, yn y plwyf crybwylledig. Golyga weithi-
au y naill, a phryd arall y naill a’r llall gyda eu gilydd.
1. Yr eglwys yn ei holl dreigliadau, 0’i chychwyniad hyd yn awr.
Y mae yn anhawdd iawn i un dyn roddi hanes dechreuad hen eglwysi gyda chywirdeb
perffaith foddhaol, a gymaint a bod yn rhaid dychmygu, a chasglu mor aml oddiwrth
ffeithiau gor-wasgaredig a thystiolaethau croesion. Mewn trefn i ni gael gweled y man lle
dechreuodd yr achos Annibynol yn mhlwyf St. Clears, y mae yn rhaid i ni basio Bethle-
hem, a mynd lawr i St Clears uchaf. Yn ymyl tafarndy o’r enw Blue Boar, yr oedd ty yn y
ganrif blaenorol o’r enw Ostrey. Y mae dyddordeb yn hanes naturiol yr hen dy hwnw yn
annibynol ar yr holl gyfarfodydd crefyddol gynaliwyd ynddo. Wedi i'r Normaniaid
oresgyn Dyfed, adeiladasant gastell cadarn yn y fan. Collwyd llawer o waed yn y brwydrau
dychrynllud ymladdwyd rhwng y brodorion Cymreig a’'u gelynion Normanaidd o gwmpas
hwnw. Dinystriwyd ef yn rhanol gan Llywelyn ab Iorwerth, Tywysog Gwynedd, yn y
flwyddyn 1215. Yn mhen amser maith ar ol uniad Cymru a Lloegr gan Edward I, fe
drowyd adfeilion yr hen gastell yn fath o garchardy. Yr oedd llawer o’r hen furiau yn
weledig pan adeiladwyd Blue Boar Newydd - ty Mr. Samuel Davies, siopwr. Trowyd yr
hen garchardy yn dy byw tua’r flwyddyn 1700; a throwyd yr amaethdy hwnnw drachefn
yn fath o addoldy i Arglwydd y lluoedd tua’r filwyddyn 1744 neu 1745. Hyd hyny yr oedd
pobl St. Clears yn arfer ymgynull yn y Moore, ty oddeutu milltir o ffordd o dref Lacharn,
mewn undeb ag ereill o gymydogaethau cylchynol. Un Mrs. Rachel Chapman, gwraig Mr
Richard Chapman roddodd ganiatad i’r Ymneilltduwyr addoli yn yr Ostrey o gylch yr am-
ser a nodasom. Yr oedd yn rhaid fod y foneddiges honno yn pleidio Ymneillduaeth yn



gyhoeddus, neu yn cydymdeimlo a’i hegwyddorion yn ddirgelaidd. Nid gwroldeb bychain
oedd yn eisiau yn yr amser erlidigaethus hwnnw i roddi caniatad i’r fath bobl i bregethu
Crist croeshoeliedig o dan y gronglwyd. Nis gwyddom a oedd Mrs Chapman yn byw yn yr
Ostrey ei hun, neu iddi roddi y ty yn hollol at wasanaeth crefyddol hyd derfyniad y
prydles. Fod ganddi brydles arno hyd oddeutu y flwyddyn 1757 sydd amlwg oddiwrth y
darn canlynol o lythyr Robert Howell, John Thomas, a John Thomas at hen gymanfa Bres-
byteraidd Caerfyrddin, Meh. 7, 1750, yn nghylch cael cymorth i adeiladu capel yn Lach-
arn. Dywedant, -

“Yr ydym ni ac eraill o’'n brodyr yn yr efengyl wedi bod yn cyfarfod i gynnal addoliad
cyhoeddus dros lawer o flynyddoedd yn ol mewn ty a elwir Moor, oddeutu millitir o
ffordd o Lacharn, yr hwn sydd yn bresenol mor adfeiliedig, ac yn y fath ddwylaw, fel nad
ydym dros ryw gymaint o amser yn ddiweddar wedi gwneud defnydd o hono, ac nid oes
yr un tebygolrwydd y bydd iddo gael ei adeiladu, gan ei fod mewn lle tra anghyfleus i
fyned ato, yn enwedig yn y gauaf. Y mae genym bob lle i ofni y bydd i ni golli y ty cyfar-
fod arall sydd genym yn St. Cleare, oddeutu tair milltir o’r dref a enwyd uchod, pan elo
lease y deilaid presenol allan, yr hyn a gymer le yn mhen chwech neu saith mlynedd eto.”

Gellir casglu yn rhesymol oddiwrth y llythyr uchod mai terfyniad y bryd-les yn unig
roddasai neu roddodd derfyniad i gyfarfodydd yr Ymneillduwyr Annibynol yn yr Ostrey,
ac nid unrhyw gyfnewidiad er gwaeth yn nghredo na theimlad Mrs. Chapman. Claddwyd
Mrs. Chapman yn meddrod y teulu yn eglwys St. Clears, fel y gwelir wrth y beddargraff
canlynol a welir yn yr eglwys, -

“Rachel Chapman, widow of the above Richard Chapman,
who departed this life July 9th, 1769, aged 65 years.”

Y mae y dyfyniad canlynol o hen Lyfr Eglwys Bethlehem yn cadarnhau yr hyn sydd
wedi ysgrifenu yn flaenorol, -

“Am ddechreuad achos yr Ymneillduwyr yn y gymdogaeth hon, nid yw yn hysbys i ni
yn bresenol; ond y lle cafodd ei ryddhau gyntaf trwy gyfraith y tir i gynal addoliad yr
Ymneillduwyr ar a wyddom ni yn yr oes hon, sef blwyddyn ein Harglwydd 1704, ydoedd
ty un mhlwyf Laugharne, a elwid Mwr; ond pa fodd y bu i’r achos ddarfod yma nis
gwyddom. Y mae yn gof gan rai o aelodau Bethlehem ag sydd (oedd) yn fyw yn y flwyd-
dyn uchod, sef 1704, i un Mrs. Rachel Chapman i roddi lle a’i addasu i gynal addoliad yn
ymyl ty a elwid Blue Boar, ym mhlwyf St. Clears, y lle a elwid y dyddiau hyny Ostrey.
Math o le a fu yn garchardy ydoedd. Fe ddechreuodd yr achos yn yr Ostrey oddiamgylch
1744 neu 1745, ac fe gafodd ei gynal yma hyd y flwyddyn 1765, pryd y nacawyd y lle hwn
i'r achos.”

Gallem feddwl oddiwrth yr uchod fod yr Ostrey yn dy neillduedig a chyfaddas at wasan-
eth crefyddol yn benodol, ac i’r Annibynwyr gael addoli yn hwy ynddo nag adeg terfyniad
i bryd-les fel yr awgrymwyd yn y llythyr at Gymanfa Caerfyrddin, yr hwn a ddyfynasom
eisoes. Y mae dynion yn aml yn ofni heb seiliau, ac yn myned o flaen gofid i rywle. Gelwir
ty Newydd Mr. Samuel Davies yn Ostrey er cof am yr hen addoldy Annibynol ac Ymneill-
duol henaf ym mhlwyf St. Clears yn awr.

Rhaid i ni frasgamu ym mlaen bellach i ymofyn “pwy bregethodd gyntaf yn yr Ostrey.”
Nid yw hyn yn hawdd iawnil’'w benderfynu o herwydd dystawrwydd hanesiaeth, a thyw-
yllwch traddodiad. Nid oes genym un cofnodiad pendant am bregethu yn St. Clears cyn

dyddiau y Parch. Thomas Morgans, Henllan. Ceir y cofnodion a ganlyn yn llaw ysgrifau y
gwr parchedig uchod am Awst 4ydd, 1745 :-

“Preached at St. Clears with peculiar assistance; God be praised for it.”

Carmarthen Journal - May 20fed, 1932.
(PARHAD)
Ceir y cofnodion a ganlyn yn llaw ysgrifau y Parch Thomas Morgans, Henllan, am Awst
4ydd, 1745:-

BETHLEHEM, ST. CLEARS.

Ei destyn oedd Rhuf. vii. 15, “Canys yr hyn yr wyf yn ei wneuthur, nid yw foddlawn
gennyf: canys nid y peth yr wyf yn ei ewyllysio, hyny yr wyf yn ei wneuthur.” Testyn
pwysig iawn. Teimlodd y pregethwr fod Duw yn ei gynorthwyo mewn modd neillduol i
draethu ei sylwadau oddiwrtho; ac yr oedd yn awyddus i folianu ei enw am fawredd ei
garedigrwydd ato ef a’r gynulleidfa yn hyny. Dyna y tro cyntaf y pregethodd Mr. Morgans
yn y lle: ond nid yw yn canlyn mai efe draddododd y bregeth gyntaf yn St. Clears. Efe
bregethodd gyntaf yn Lacharn o rengoedd Ymneillduaeth; ac fe fu yn ddigon gofalus i no-
di y ffaith yn ei “Law-ysgrifau” yn eglur. Buasai yn debyg o wneud yr un peth a St. Clears
pe buasai yr amgylchiadau yn gyffelyb. Y mae yn bosibl ac yn debygol fod pregethu yn St.
Clears cyn dechreuad yr achos yn yr Ostrey, yn nhai rhai o’r bobl arferent fyned i addoli i
eglwys y Palmawr, Cyffig, gan y Parch. Owen Davies, y gweinidog; ac ar ol yr ymraniad
o’r Palmawr i’r Moore a Henllan, gan y Parchn. David Owen, a Henry Palmer, Llwyndrisi.
Ond nid oes un cofnodiad am hyny. Y mae y 4ydd o Awst, 1745, fodd bynag yn berffaith
sicr - fod yn yr Ostrey gynulleidfa reolaidd yn addoli Arglwydd y lluoedd, ac yn derbyn
cynorthwyon nefol at y gwaith mawr ar y pryd.

Y mae gwahanol farnau yn ffynu yn y cymydogaethau yma yn nghylch achyddiaeth gre-
fyddol eglwys Bethlehem. Merch i bwy ydyw? O ba le y tarddodd hi allan? Nis gellir ateb
y gofyniadau uchod, ni warantwn, yn hanner boddhaol i’r blaid sydd yn credo mai merch
y Moore, Lacharn ydyw, nac i’r blaid sydd yn haeru mai merch Henllan ydyw. Y mae yn
anhawdd iawn dymchwelyd rhagfarnhau serch eu bod yn fwy dychymgol nag o
hanesyddol. Y mae yn ddigon amlwg fod perthynas agos rhwng Bethlehem a’r Moore ar y
naill law. Ac a Henllan ar y llaw arall. Arferai pobl St. Clears fyned i addoli i'r Moore o’r
flwyddyn 1704 hyd y lwyddyn 1744 - dros gyfnod mor hir a deugain mlynedd. Nid ydym
yn amcanu dweyd fod holl Ymneillduwyr plwyf St. Clears yn gwneud hyny; o herwydd yr
oedd yn nes i rai o honynt fyned i Henllan. Merch eglwys y Palmawr oedd y Moore; ie, a’i
merch hi hefyd oedd Henllan yn gystal a Threlech; o ganlyniad, chwiorydd yw Lacharn,
Henllan, a Threlech. Y mae rhai wedi llafurio yn galed i sefydlu dechreuad i eglwys y
Moore yn annibynol ar eglwys y Palmawr yn hollol, a hyny fel y canlyn :-

“Yr oedd un Owens yn byw yn y Derllys yn mhlwyf Merthyr, sir Gaerfyrddin. Tebygol
mai perthynasau yr Oweniaid, Pwllhwyaid, a John Owen, diacon Bethlehem, ydoedd.
Arferai un Morgans, gynt o Bencader, fyned i Henllan i efengylu. Yr oedd yn myned yno
yn gryn aml; ac wrth fyned unwaith, daeth i adnabyddiaeth a theulu y Derllys. Addawodd
bregethu dan eu cronglwyd yn achlysurol; a chyflawnodd yr addewid hono lawer gwaith.

Yn mhen amser, symudodd y teulu i’r Moore, Lacharn; a rhoddasant y ty yn agored i

genadon Duw i bregethu y gair.”

Ond dyna y gwaethaf i’r awgrymiadau gwasgaredig uchod yw, fod addoli yn y Moore
cyn symudiad teulu y Derllys yno. Gan mai i Henllan yr oedd Morgans yn myned, yr oedd
y chwaer arall yn gweinyddu yr ordinhadau yn y Moore pan oedd ef yn pregethu yn
achlysurol yn y Derllys. Yr oedd y brodyr Robert Howell, John Thomas, a John Thomas
yn ystyried Mehefin 7, 1750, wrth ysgrifenu am gymorth i adeiladu capel Lacharn, mai yr
un eglwys arferai addoli yn yr Ostrey a’r Moore. Prawf y geiriau canlynol o'r Llythyr at
Gymanfa Bresbyteraidd Caerfyrddin hyny i ryw raddau :-

“Y mae gennym bob lle i ofnu y bydd i ni golli y ty cyfarfod arall sydd genym yn St.
Clare, pan elo lease y deiliaid presenol allan.”

Bu yr eglwys heb fod yn addoli o gwbl yn y Moore am dymhor, o herwydd ei “fod mor
adfeiliedig ac yn y fath ddwylaw.” A’i tybed nad yn yr Ostrey y cyfarfyddai yr holl eglwys
yn y cyfwng yna? Nid yw y dybiaeth yn hollol ddisail yn ol geiriad y Llythyr. Pregethodd
Mr. Morgans, Henllan, yn y Moore am y tro olaf Ionawr 23, 1750. O’r dyddiad uchod aeth
rhan o eglwys y Moore i fyw i’r Ostrey yn hollol, a rhan arall i Lacharn. Dyna eglwys y
Moore ynte wedi rhanu yn wirfoddol a heddychol; ac fe all y ddwy ran honi yr un ber-
thynas a’r Moore. Byddai yr un mor rhesymol yn ngwyneb y ffeithiau crybwylledig, i bobl
Bethlehem ddyweyd mai merch Bethlehem yw eglwys Annibynol Lacharn ag fyddai i
bobl Lacharn ddywed mai merch Lacharn yw eglwys Annibynol Bethlehem. Eto y mae
perthynas y ddwy eglwys yn agos iawn ie, mor agos ag ydyw dwy efeilles (twin sisters).

Y mae perthynas agos rhwng Bethlehem eto a Henllan. Gosodir hi allan mewn rhai
ysgrifau yn “gangen” o Henllan. Dyfynwn fan yma adran ysgrifenedig o hen lyfr eglwys
Bethlehem; y mae y geiriau fel y canlyn :-

“Hyd y filwyddyn 1803 yr oedd y gynulleidfa yma yn cael ei chyfrif fel cangen o eglwys
Henllan, ym mhlwyf Henllan Amgoed; ond yn y flwyddyn 1803 fe ddarfu i’r aelodau yn
Bethlehem i geisio gollyngdod i gael bod yn eglwys neillduol ar eu penau’n hunain, yr hyn
a gafodd ei ganiatau gyda’r caredigrwydd mwyaf.”

Dyna farn yr hen ysgrifennydd yn y llyfr eglwys am y berthynas a Henllan. Nid rhyfedd
ynte i'r eglwys ofyn am lythyr o ollyngdod i'r feistres. Fel y canlyn y geiriwyd y llythyr
hwnnw mewn cyfarfod eglwysig rheolaidd yn Henllan.

“Eglwys Henllan, at eu brodyr a’u chwiorydd yn Bethlehem.”

Yn gymaint a’ch bod yn nghyda’r brawd John David am dismission i fod yn eglwys ar
eich penau eich hun, a’i ordeinio ef yn weinidog yn eich plith; hyn sydd i ganiatau y
dymuniad, gan ddymuno i chwi ac yntau bob dymunol lwyddiant a phan gymeradwyoch
y llythyr hwn, ni a’ch ystyriwn yn eglwys neillduol ar wahan oddiwrthym ni.
Arwyddwyd gan y swyddogion mewn cyfarfod yn Henllan, Mai 14, 1803. Richard Morgan
(Gweinidog); Henry Palmer, Theos Morgan (Henuriaid); Lewis Roberts, David John, John
Morgan, Joshua Phillips, David Morgan, John Thomas, James Lewis (Diaconiaid).

Dyna yr holl enwau arwyddodd y llythyr gollyngdod, gan gynwys y gweinidog, yr henu-
riaid, a’r diaconiaid.

Cawn yn yr un llythyr eto y geiriau a ganlyn :- “O’r blaen (h.y. cyn urddiad Mr Davies)
gweinidog Henllan oedd yn gweini yn fisol yn yr Ostrey ac yn Bethlehem. Un Mr. Thom-
as Morgan oedd y gweinidog yn Henllan yr amser y dechreuodd yr achos yn yr Ostrey.”

Y mae y dyfyniadau eglur uchod yn profi fod eglwys Bethlehem dan nawdd, ac mewn

5



undeb agos a Henllan; o herwydd mai gweinidogion Henllan oedd yn gofalu amdani, ac yn
tori bara a bywyd iddi. Nid yw yn profi mai merch Henllan yw hi, onide rhaid mai merch
yr un eglwys oedd y Moore, gan mai ei gweinidogion hi oedd yn gofalu am dani hithau. Y
mae undeb rhwng Soar a Bethel; yr un gweinidog weinydda i’r ddwy, er hyny chwiorydd
yw yr eglwysi, ac nid un wedi tarddu o’r llall. Cyfaddefwn yn rhwydd y gallasai rhai o ae-
lodau Henllan ymuno a’r eglwys yn yr Ostrey, ar ol i'r mwyafrif o honi adael eglwys y
Moore. Canlyniad nithiad y ffeithiau uchod yw hyn, fod Bethlehem yn perthyn yn rhanol

i Lacharn a Henllan.

Carmarthen Journal - Mai 27ain, 1932.

(PARHAD)

Ar ol addoli am ugain mlynedd yn yr Ostrey, neu rhyw fan arall gyda hyny ar ol terfyni-
ad y bryd-les yn 1756, neu 1757, death adeiladu capel Newydd at wasanaeth yr eglwys yn
ddymunol, yn ddyletswydd, ac yn angenrheidrwydd.

1. Capel cyntaf Bethlehem. Adeiladwyd y capel hen ar ddarn o dir a elwid y pryd
hwnnw yn “Plasbach”. Mr Powell, Henllan, oedd y gweinidog ar y pryd. Miss Bridget
Lewis, wedi hyny Bridget Rees, Llwynpiod, roddodd y tir at adeiladu. Dyddiad y bryd-les
gyntaf oedd Rhag. 5ed, 1764. Nid oedd i barhau ond 99 o flynyddoedd, a hyny am goron y

» «

flwyddyn, “at wasanaeth cyhoeddus,” “and for the benefit of successive distant ages.” O
herwydd rhesymau anwybyddus rhoddwyd y weithred uchod fyny i Miss Lewis, Hydref
30ain, 1766. Yn y flwyddyn 1765 yr adeiladwyd y capel Newydd. Cafwyd les Newydd
Hyd. 30ain, 1766, dros 999 o flynyddoedd yn lle 99, am 17 swllt o ardreth flynyddol.
Geiriad y weithred hon yw, “To the use and purpose of a meeting and place of religious
worship for Protestant Dissenters.”

2. Hen gapel Bethlehem yn cael ei ailadeiladu a’i helaethu. Cymerodd hyn le yn y
flwyddyn 1785. Y Parch Richard Morgan, Henllan, oedd yn gweinidogaethu ar y pryd.
Cynyddodd yr eglwys a’r gynulleidfa yn gyflym dan ei weinidogaeth. Dywed y Parch.
Evan Griffiths, Capel Seion, wrth ysgrifenu yn y flwyddyn 1774 at y Parch. Josiah Thomp-
son, Llundain, “fod y gynulleidfa yn y capel Newydd yn agos i St. Clears, yn rhifo o gylch
500.”

3. Capel Mair cyntaf. Adeiladwyd y capel uchod yn y lwyddyn 1820 yn ol Llyfr Eglwys
Bethlehem, yr hwn a ysgrifenwyd gan y Parch. James Phillips. Dyddiad y weithred yw
Chwef. 14, 1821. Adeiladwyd ef ar ddarn o dir perthynol i’r Corporation, yr hwn a
drosglwyddwyd ganddynt hwy i Mr Lewis Roberts, St. Clears. Mewn llys rheolaidd yn
nhy un Walter Thomas, Mai 4, 1818. Ei fesuriad oedd 34 o droedfeddi o hyd, a 22 o led.
Rhoddwyd y tir am chew cheiniog y flwyddyn dros 999 o flynyddoedd. Galwyd yr ad-
doldy yn Capel Mair o herwydd fod “Ffynon Fair” yn yr ymyl. Geiriad y weithred yw, -
“For the purpose of promoting religion professed by Protestant Dissenters, of the denomi-
nation Independants.” Y rheswm i Gapel Mair gael ei adeiladu yn ddiau yn St. Clears oedd
er mwyn rhoddi cyfleusderau i rai na ddelai i gyfarfodydd Bethlehem. Ailadeiladwyd a
helaethwyd y capel hwn yn y flwyddyn 1827, mewn trefn i gael digon o le i’r gynulleidfa.

Cofrestrwyd Capel Mair yn ol y gyfraith yn y flwyddyn 1821. Rhoddwn adysgrif o’r
cofrestriad fel y cymerodd le :-
“To the Right Reverend The Lord Bishop Of St. David’s, And To His Registrar.”

“I, James Phillips, of Bethlehem, in the parish of St. Clears, in the county of Carmarthen,
Gentlemen, do hereby certify that a certain building called and known by the name of
Capel Mair, situate in the parish of St. Clears aforesaid, in the said county, is intended
forthwith to be used as a place of religious worship by an assembly or congregation of
Protestants; and I do hereby require you to register and record the same, according to the
Provisions of an Act passed in the 52nd year of the reign of his Majesty King George
Third, instituted, ‘An Act to repeal certain Acts, and amend other Acts relating to religious
worship and assemblies, and persons teaching and preaching therein,” and hereby request
a Certificate thereof.

Witness my hand this 19th day of Feb., 1821. JAMES PHILLIPS.
Witness, John Evans.

I Charles Morgan, Esq., Registrar of the Bishop of St David’s, do hereby certify that a
Certificate, of which the above is a true copy, was this day delivered to me to be registered
and recorded, pursuant to the Act of Parliament therein mentioned.

Dated this 19th day of Feb., 1821.  Chas Morgan.”

4. Trydydd capel Bethlehem. Helaethwyd y capel uchod drachefn yn y lwyddyn 1833.
Costiodd yn agos i £700. Adenwyddwyd y gweithredoedd Medi 24ain. Agorwyd y capel
Newydd Medi 25ain.

“Traddodwyd pregethau rhagorol ar yr achlysur i gynulleidfaoedd mwy lluosog a chyfri-
fol nag a welir yn fynych yn y wlad gan y Parchn. Peters, Caerfyrddin; Rees, Llanelli;
Breese Llynlleifiad; Griffiths, Tyddewi; etc. Gwnaed casgliad o dros £60 tuag at ddwyn y
draul; a gweinidog y lle a hysbysai fod caredigrwydd yr ardalwyr wedi bod yn gyfryw, fel
nad oedd yn awr yn aros ond swm bychan iawn heb ei dalu.”

Llwyr dalodd yr eglwys a’r gymydogaeth y ddyled cyn diwedd y flwyddyn 1837.

Cofrestrwyd Bethlehem yn ol gofynion y gyfraith i briodi yn y flwyddyn 1838, yn y
geiriau canlynol :-

“I, David Griffiths, Superintendant Registrar of the District of the Carmarthen Union, in
the county of Carmarthen, do hereby certify, that the building named Bethlehem, situate
at Pwlltrap, in the parish of St. Clears, in the county of Carmarthen, having been duly cer-
tified as a place of public religious worship, was registered for the solemnization of mar-
riage therein, on the 27th day of August, 1838. David Griffiths.”

Ychwanegodd y Corporation ddarn o dir a elwid “Gorse Ladies,” at y darn roddodd Mrs.
Rees Llwynpiod. Bu Mrs. Rees yn garedig iawn i Annibynwyr St. Clears wrth roddi tir id-
dynt i adeiladu mewn man cyfleus. Cofiodd am danynt drachefn drwy waddoli yr eglwys a
thyddyn bychan o’r enw Parkcwltwr, gwerth oddeutu £20 y flwyddyn, i gynnal y
gweinidog tra fyddo yn “pregethu yn gydgordiol ag erthyglau yr Eglwys Sefydledig.”
Dyddiad yr ewyllus yw Mai 7, 1790. Fel y canlyn y mae y geiriad yn nghylch y mater
hwn :-

“Second Schedule - Bridget Rees to the Rev. Nathaniel Rowland, and the Rev. David
Griffiths. (Yr ymddiriedolwyr.) Brief instruction. The Meeting house with its appurte-

nances, and likewise Parcwltwr Fields with its appurtenances, to be given to the

congregation meeting for the worship of God at the said meeting, towards the support of
the minister there officiating. As Parkcwltwr Fields are right the meeting, I do recom-
mend the congregation to erect a house on the said fields for the minister.”

Gwelir bellach mai eiddo yr eglwys yw y tir sydd dan y capel yn gystal a chaeau Park-
cwltwr, yn ol ewyllys ddiwethaf Mrs Rees, y perchenog. Y cyntaf gladdwyd yn y fynwent
oedd Margaret David, yn y flwyddyn 1766, Hyd. 27ain, yn 17eg oed. Y mae torf fawr
erbyn heddyw wedi ei chanlyn.

Carmarthen Journal - Mehefin 3ydd, 1932.

(PARHAD)

5. Trydydd Capel Mair. Yr oedd yr hen Capel Mair wedi myned yn fychan a thry-
maidd i’r gynulleidfa i addoli yn fywiog ynddo. Penderfynwyd gan hyny adeilad capel
Newydd mewn man arall - yn nes at Bethlehem. Cafwyd tir gan y Corporation Medi 30,
1881. Er mwyn yr oes ddyfodol yn gystal a’r un bresenol, rhoddwn adysgrif o weithred
trosglwyddiad y tir. Y mae fel y canlyn :-

“Town, Borough and Liberty of St. Clears, in the County of Carmarthen, Hundred of
Derllys.”

“The presentment of the Grand Jury of Her Majesty’s Lee court, held at the house of J.
Beynon, known by the sign of the Rose and Crown, situate in the town of St. Clears afore-
said, on Monday, the 30th day of September 1861. Before Hugh Williams, Esq., Recorder,
Gentlemen, Portreeves, and major part of the Burgesses then and there assembled.”

“We agree to transfer, and do hereby transfer a Garden, being No. 54, Plan E. 0a. Or.13p.
(also a piece thereto adjoining being encroached), to the Trustees of Bethlehem Chapel for
the time being. They, the said Trustees, to pay the annual rent.

Adysgrif o lawysgrif gan y diweddar Barch. S. Thomas, Bethlehem, yn nghylch y tir sydd
yn meddiant eglwys yn awr, -

“The admeasurement of the ground belonging to Bethlehem, as granted by Miss (or
Mrs.) Rees, Llwynpiod, apart from the allotment of the Corporation called “Gorse Ladies,”
and what is under a part of the schoolroom, and a part of the garden belonging thereto, is
one acre, one quarter, and eleven poles. The above I took from the deeds of Bethlehem.
The admeasurement including the allotment of the Corporation containing “Gorse Ladies”
and a part of the garden belonging thereto, is one acre, two roods, thirty poles. From par-

ish map at the Rose and Crown, Mr John Beynon’s. The different pieces on parish map as

follows :-
A. R P
1 1 20
0 1 10
1 2 30

of one Shilling to this Corporation for the same, and the tenancy to commence the 25th
day of March last. Signed : Isaac Jones, Portreeve; Hugh Williams, Recorder; John
Beynon, Crier; J.G.; Hugh Williams, Jr. Foreman; Nathan Davies; David James; Rees

Beynon; David Roberts; George Roberts; William Jenkins; Frederick Phillips;

Thomas Williams; Rees Thomas; Thomas Davies; James Thomas; William Evans; John
Thomas; David Rees; Charles Rees; William Evans; Joseph Davies; Wm. M. Rogers; Daniel
Davies.”

Ar ol cael y tir, dechreuwyd adeiladu yn frysiog. “Maentoli y capel yw 48 troedfedd
wrth 35 yn y clear. Mae ynddo oriel eang a phrydferth yn round, oddieithr y pine-end, lle
mae y platform.” Costiodd rhwng pob peth yn agos i £1,200. Agorwyd ef Tachwedd 5 a’r 6,
1862. Darllenwyd a gweddiwyd ar yr achlysur gan y Parchn. J. G. Morris, Trefdraeth; J.
Jervis, Penygraig; J. Davies, Gideon; J. Jones, Rhydyceisiad; E. Jones, Ffynonbedr; D. Jones,
Llanybri; B. Williams, Capel Seion, St. Clears; a S. Thomas, Bethlehem. Pregethodd y
Parchn. E. Evans, Sciwen; R. Perkins, Maenclochog; T. Thomas, Glandwr; T. Davies, Llan-
dilo; W. Morgan, Caerfyrddin (yn Seisneg); D. Rees, Llanelli; W. Thomas, Bwlchnewydd;
H. Jones, Heol Awst, Caerfyrddin; T. Thomas, Llansadwrn (M.C.); a ]. Thomas, Bryn, Llan-
elli. Cafwyd casgliad da at glirio y ddyled; a mwy na’r cwbl, arwyddion o wenau Duw.

Esgorodd eglwys Bethlehem ar ferch dda a phrydferth yn y fiwyddyn 1832, pan ymad-
awodd o gylch 20 o aelodau yn rheolaidd er ffurfio eglwys yn Elim, Llanddowror. Adei-
ladwyd y capel yn y filwyddyn grybwylledig. Rhif y gynulleidfa Mawrth 30ain oedd 136.
Traddododd y Parch. ]. Phillips y bregeth gyntaf yn y capel Medi 23, 1832. Agorwyd ef
Hydref 16, pan y gweinyddwyd gan y Parch D. Rees, Llanelli; ]. Evans, Capel Seion; a J.
Davies, Glandwr. Bu Elim dan ofal y Parch. D. Mathias, Saundersfoot, o’r flwyddyn 1846
hyd 1856. Y mae yn agos 550 o aelodau yn cyfansoddi eglwys Bethlehem yn awr.

II. Cofnodion am y Gweinidogion fu yn gofalu am Bethlehem o amser ei ffurfian hyd
heddyw.

Cyn y gallwn wneud cyfiawnder a’r pen hwn, y mae yn rhaid i ni edrych ar ddau
ddosbarth o weinidogion, sef y rhai ofalodd am Bethlehem pan mewn undeb a Henllan, ac
wedi iddi ymwahanu ar ei phen ei hun.

1. Gweinidogion Bethlehem pan mewn undeb a Henllan. Y mae y cyfnod yn cyrhaedd,
beth bynag, o’r filwyddyn 1744 neu 1745 hyd 1803.

Y Parch. Thomas Morgan. Efe yw y cyntaf y mae genym gofnodiad am dano yn
gweinyddu yn yr Ostrey. Pregethodd yn y lle enwog hwnw Awst 4ydd, 1745, o gylch
blwyddyn cyn iddo gael ei urddo yn Henllan.

Ganwyd Mr Morgan, lonawr 7fed, 1720, yn y Dyffryn uchaf, yn agos i'’r Groeswen, ym
mhlwyf Eglwys Elian, swydd Forganwg. Yn Nghaerfyrddin y cafodd fanteision athrofaol,
ymddengys iddo wneud defnydd da o’i amser yn yr athrofa, o herwydd yr oedd yn wr dys-
gedig iawn. Pan ymwelodd a Henllan yn y flwyddyn 1744, fe gafodd hwyl neillduol i
bregethu, fel y dengys ei Ddydd-lyfr. Parodd hynny i eglwys Henllan sylwi arno ef, ac
iddo yntau sylwi arni hithau. Ymglymodd y naill wrth y llall y pryd hwnw i raddau mawr.
Derbyniodd alwad yn fuan oddiyno, a chafodd ei urddo yn mis Mehefin, 1746. Dywed yn
ei Ddydd-lyfr am ei urddiad fel y canlyn :-

“Mehefin 25ain, pregethais gerbron y gweinidogion yn Henllan y prydnawn hwn, oddi-
wrth Joan xx. 31, pryd y cefais gymorth lawer. Mehefin 26ain (dydd Iau) heddyw y cefais
fy neillduo i waith y weinidogaith yn addoldy Henllan. Y mae addunedau Duw arnaf yn
awr i fod yn ffyddlon a diwyd yn yr ymddiriedaeth a roddwyd i'm gofal. Duw a’m cy-
northwyo i gyflawni fy swydd er ei ogoniant Ef, a lles yr eglwys. Dechreuwyd gwaith y
dydd gan Mr. George Palmer. Traddodwyd y bregeth gan Mr. David William, Caerdydd,

oddiar Heb. v. 3, a phregeth ragorol ydoedd. Gweddiwyd yr urdd weddi gan Mr. Phillip
Pugh. Traddodwyd y siars i mi gan fy athraw, Mr. Evan Davies, oddiwrth Rhuf. xi. 13, a
diweddwyd trwy weddi gan Mr William Maurice o Drefgarn.”

Parhaodd Mr. Morgan yn weinidog, Henllan, Llandilo, Lacharn, a St. Clears, o’r flwyd-
dyn 1746 hyd 1760, pryd yr ymadawodd am Delph, Yorkshire. Yr oedd yn y boreu fyny-
chaf ar y Sabath yn Henllan, ac yn y prydnawnau a’r hwyrau yn y lleoedd ereill. Bu farw
yn ddedwydd Gorphenhaf 2il, 1799. Urddwyd Mr Phillips, Penpontbren yn gynorthwywr
gweinidogaethol iddo yn ei gylch.

Carmarthen Journal - Mehefin 10ed, 1932.

(PARHAD)

Y Parch. John Powell. Ganwyd Mr Powell mewn tafarndy yn Nhroedyrhiw, plwyf
Llanelli, swydd Frycheiniog. Pregeth o eiddo y Parch. Edmund Jones ar “Gicaion Jonah”
achlysurodd ei ddychweliad at Dduw. Dechreuodd bregethu yn Ebenezer, Pontypool.
Derbyniodd addysg athrofaol yn Nghaerfyrddin. Yr oedd yn Gristion gweithgar.
Llanwodd yr un cylch gweinidogaethol a’i ragflaenydd. Yr oedd yn bregethwr campus. Yr
oedd yn cywilyddio ei frodyr a’i fedusrwydd wrth y gwaith. Sefydlwyd ef yn Henllan,
Gorphenaf 4ydd, 1761. Derbyniodd un o’r enw William Owen yn aelod yn yr Ostrey yn'y
flwyddyn 1761 - Tachwedd 1laf. Yr oedd hyny bedair blynedd cyn adeiladu capel cyntaf
Bethlehem. Ymroddodd nes cael capel newydd ar dir Plasbach i ben. Bu farw Gorphenaf
24, 1766.

Y Parch. Richard Morgan. Efe oedd gweinidog nesaf Bethlehem yn y cyfnod hen.
Ganwyd ef yn Ystradisaf ym mhlwyf Ystradgynlais, swydd Frycheiniog. Yr oedd ei rieni
yn ddynion duwiol iawn, ac yn aelodau o eglwys Cwmllynfell. Dechreuodd bregethu yn
Nhy’'nycoed, Blaenau, Cwmtawe. Ar ol treulio ei amser yn athrofa y Fenni cafodd alwad
yn Henllan, ac urddwyd ef yno yn weinidog ar y cylch Medi 28ain, 1768. Gweinyddwyd
ar yr achlysur gan y Parchn. W. Evans, Lewis Rees, Dr. B Davies, athraw duwinyddol y
Fenni; Rees Davies, John Tibbot, Thomas Davies, Hwlffordd; John Davies, Alltwen; Owen
Davies, Trelech; a John Griffiths, Glandwr. Cynyddodd cynulleidfa ac eglwys Bethlehem
yn gyflym dan ei ofal fel y dengys y ffaeth i’r capel gael ei helaethu er ateb maint y gynul-
leidfa. Cynorthwywyd ef yn y cylch mawr gan y brodyr Lewis Roberts, Felin Isaf; John
Thomas, LlIwyngwyddil; Theophilus Morgan, Rhydywrach; a John Davies, Carfan. Yr oedd
yn bregethwr difrifol iawn, ac yn dysgyblu yn llym. Derbyniodd a diarddelodd lawer.
Terfynodd ei gysylltiad a Bethlehem yn y flwyddyn 1803, dwy flynedd cyn ei farwolaeth.

2. Gweinidogion Bethlehem ar ol yr ymwahaniad yn 1803.

Y Parch. John Davies. Yr oedd Mr. Davies yn enedigol o Cwmcrychydd, lle yn agos i
Pantyrhedyn yn awr - heb fod yn mhell o Pantyffynon. Derbyniwyd ef yn aelod eglwysig
yn Henllan, gan y Parch. Richard Morgan pan yn lled ieuanc. Nid hir y buwyd ar ol iddo
gael ei dderbyn cyn gweled ei fod yn berchen talent i ymdroi mewn cylch uwch nag aelod
cyffredin. Yr oeddyn uwch 0’i ysgwydd na’i gyfoedion gyda drygioni cyn iddo gael ei
dderbyn. Medrus oedd ef gydag arferion llygredig. Dywedir ei fod yn fachgen hynod

ryfygus cyn ei droedigaeth; ie mor rhyfygus unwaith fel y beiddiodd gadw “gwawd
gymundeb” gyda’i gyfoedion ysgafn a chellweirus ar dir Pantyffynon. Parodd hyn i lawer
deimlo yn ofnus yn ei gylch ac yn oerllyd ato wedi iddo ddyfod yn grefyddwr ac yn brege-
thwr. Ofnodd yr apostolion a’r disgyblion Paul er ei fod wedi ei wir ddychwelyd trwy ras.
Derbyniwyd ef i Athrofa Caerfyrddin tua’r flwyddyn 1799. Pan yn ymweled a chymdo-
gaeth Henllan yn ystod ei arosiad yn yr athrofa, yr oedd Mr R. Morgan yn ei drafod yn y
cyfarfodydd, i raddau yn ddirmygus a thrwsgl. Dywedodd yr hen batriarch cyfrifol Grif-
fith William, Hendrefach, wrthym y dydd arall, fod Mr. Morgan bob amser yn gofalu dodi
Mr. Davies i weddio tua’r dechreu neu’r canol yn y cyfarfod gweddi. Gofalai fod rhywun
ar ei ol yn wastad; o herwydd ei fod yn golygu fod hyny yn ei dynu ac yn ei gadw i lawr.
Diau i’r driniaeth hono gael ei goruwchlywodraethu er daioni i Mr. Davies; ond nid ymd-
dygiad canmoladwy yn Mr. Morgan oedd clwyfo a thynu lawr mor gyhoeddus. Y mae am-
bell weinidog yn ddigon i dori calon pregethwr ieuanc. Dyna fyddai y canlyniad yn ddiau
oni bai fod yr Hwn na fynai “ddryllio corsen ysig” na “diffodd llin yn mygu” yn eu cynal.
Yfodd Mr Davies ddysgeidiaeth yn health yn yr athrofa. Daeth yn ysgolor gwych ac yn
alluog i bregethu yn Seisneg yn rhwydd. Cydsyniodd a galwad Bethlehem yn y flwyddyn
1803. Nifer aelodau yr eglwys y pryd hwnw oedd 163. Aeth rhai ar ol Mr Morgan i
Henllan ag y buasai yn fwy cyfleus iddynt fod yn Bethlehem; a pharhaodd un i fyned yno
hyd ddiwedd ei oes. Gwrthododd Mr. Morgan gymeryd rhan yn urddiad Mr. Davies, Me-
hefin 1, 1803, a hyny yn ddiau yn fwy o herwydd rhagfarn am y gwr ieuanc na barn
gywir. Ar ol ei urddiad, ymroddodd at ei waith, a chasglodd gynulleidfa; a dyblodd nifer
aelodau yr eglwys yn fuan. Gellir dywedyd am dano yn ngeiriau y Parch. D. Morgan,
Llanfyllin, yn “Hanes Ymneillduaeth,” ei fod yn “wr ieuanc hardd a boneddigaidd o ran ei
berson a’i ymddangosiad, o olwg lled egwan, ac yn fynych yn ddarostynedig i'r prudd-
glwyf.” Tynodd ei dalent bregethwrol sylw buan, fel y daeth galwad am dano ar hyd a lled
y Dywysogaeth, ac i Lundain. Yr ydym yn ei gael yn nghymanfa Groeswen, Mehefin 29 a’r
30, 1803, ymhen mis ar ol ei urddiad, yn cael ei benodi i bregethu yn nghymanfa Sardis,
yn y flwyddyn1804, ac yn pregethu oddiwrth Eph. ii. 4-6. Pregethodd yn nghymanfa Sar-
dis yn ol y penodiad, oddiwrth Num. xiii. 30. Yn y flwyddyn 1808, fe bregethodd yn
nghymanfa y Fenni, yn Seisneg, oddiwrth Luc xiv. 23. Cafodd ei benodi drachefn yn
nghymanfa Bethania, swydd Gaerfyrddin, yn y flwyddyn 1809, i bregethu yn 1810, yn
nghymanfa Rhodiad a Solfach. Hefyd, yn nghymanfa Treffynon, swydd Fflint, i bregethu
yn yr un flwyddyn yn Moelfro, swydd Dinbych. Yr oedd yn ddyn o ddylanwad gyda’i fro-
dyr hefyd heblaw yn y wlad. Pasiwyd y penderfyniad canlynol yn nghymanfa Abertawe,
yn 'y filwyddyn 1806 :

“Cytunwyd i draethawd byr neu magazine efengylaidd, pris chew cheiniog ddyfod allan
yn chwarterol, dan olygiaeth y Parchn. D. Peter, Caerfyrddin; D. Davies, Llanybri; M.
Jones, Trelech; W. Griffiths, Glandwr; John Davies, Bethlehem; a J. Lloyd, Henllan.”

Carmarthen Journal - Mehefin 17eg, 1932.

(PARHAD)

Penderfynwyd gwneud casgliadau at gapel Newydd Llundain, ac apwyntiwyd Mr. Davies

yn un o’r trysoryddion i dderbyn yr arian at hyny. Pregethodd yn y gymanfa uchod gydag
arddeliad mawr oddiwrth Luc ix. 28, 29. Bu Mr. Davies yn gofalu am Lacharn mewn un-
deb a Bethlehem; ond nid rhyw Iwyddianus iawn y bu yno. Sonir gyda hyfrydwch am da-
no yn Bethania, Llanon, St. Florence, a manau eraill. Bu yn llwyddianus iawn yn Bethle-
hem o’r filwyddyn 1803 hyd 1812. Ychwanegwyd yn y cyfwng ryw 186 o aelodau at yr
eglwys. Yn awr y mae penod cyn ddued a’r gloyn yn dechrau yn hanes Bethlehem. Er ei
bod yn eglwys Gristionogol. Dylem nodi rhai ffeithiau yn nglyn a’r terfysg, er dangos mor
annymunol y gall dynion da ymddwyn ar ol cyffroad y tymherau, a’r fath driniaeth ga dyn
gwir dda gan frodyr. Cododd dosbarth yn erbyn Mr. Davies yn yr eglwys. Ymddygasant
mor greulon nes myned at gyfreithiwr i ofyn pwy biodd y capel - a allasent droi y
gweinidog ymaith dan yr amgylchiadau - a fuasent yn myned i afael cyfraith y wlad wrth
hyny, ac yn agored i gael talu ei gyflog i Mr Davies? Ie, aethant mor bell a chloi drws y
capel mewn trefn i gyrhaedd eu hamcan. Amaethwyr cyfrifol yn perthyn i’r eglwys oedd y
brodyr annoeth wnaeth felly. Yr oedd mwyafrif yr eglwys yn hollol groes iddynt, ac yn eu
condemio am eu hymddygiad. Hawdd i ni gredu fod enaid y brawd Davies bron rhwygo
gan ofid yn ngwyneb y fath driniaeth. Mr Rees, Bishop’s Court, tad Mr. Rees presenol,
agorodd y drws, ac a dynodd y cuddbrenau oddiar y ffenestri pan gauwyd ef allan. Wel,
beth oedd yr achos o’r fath derfysg eithafol? Ai rhywbeth yn nghymeriad Mr. Davies a’i
hachosodd? Nage. Yr oedd yn hollol rydd oddiwrth anfoesoldeb. Meddyliwn fod a fyno y
pethau canlynol i ryw raddau a’r amgylchiadau. Yr oedd yr eglwys yn lled geintachlyd yn
nghylch dyled Lacharn - dadleuent lawer yn nghylch athrawiaethau - cyhuddid rhai eu
bod yn Sceimiaid. Gan fod Mr. Davies yn cael ei flino gymaint gan y prudd-glwyf,
hwyrach fod ambell air yn dyferu dros ei wefusau oedd yn peri i’'w elynion feddwl ei fod
yn ffafrio y blaid arall, neu fod eisiau gwneud lle i rywun arall. Yr oedd yn amhosibl i un
gweinidog gadw ei ben mewn fath helynt. Fodd bynag dymunodd Mr Davies ar Dduw i
ddangos ei anfoddlonrwydd i'w elynion yn y byd hwn, a chafodd ei ddymuniad. Buont oll
farw yn ddynion tylodion. Y testun hynod canlynol y pregethodd Mr. Davies arno wedi
iddo gael agoriad. Salm cxli. 5, ‘Cured y cyfiawn fi yn garedig, a cherydded fi; na thored eu
holew penaf hwynt fy mhen; canys fy ngweddi fydd eto yn eu drygau hwynt.” Nid yw
cam-ymddygiadau at weinidogion yr efengyl yn dianc heb gerydd yn y byd hwn neu y
nesaf. Bu farw Mr. Davies, Ebrill 12, 1814, yn 34 mlwydd oed, ar ol llafurio yn y weinido-
gaeth am yn agos un flynedd ar ddeg. Claddwyd ef yn mynwent Bethlehem; a thraddod-
wyd ei bregeth angladdol ef gan y Parch. D. Peters, Caerfyrddin. Yr oedd Mr. Davies yn
brydydd, fel y gwelir oddiwrth yr emynau canlynol 0’i waith :-

M. 25
“Rhyfedd ddarostyngiad mawr, Er mwyn achub aflan ddyn,
Brenin nefoedd; Gwael colledig,
Daeth ei hun i’r ddaiar lawr, Daeth i’r byd yn wael ei lun,
Do, 0’i wirfodd; Fel oen diddig;
Cym’rodd arno natur dyn, Am ei ddarostyngiad ef,
Rhyfedd undeb; Fe fydd miloedd
Wele Frenin nef ei hun Yn ei foli yn y nef,
Yn y preseb. Yn oes oesodd.

Y mae y llythyron ysgrifenwyd at Mr Thomas Evans, Corn Hill, Llundain, pa rai sydd yn
meddiant Mr. J. Davies, Bush St. Clears, yn cadarnhau y golygiad uchod. Drwgdybid bagad
eu bod yn gogwyddo at Sociniaeth. Enwid David John, Benjamin Evan, Benjamin Davies,
William a Mary Davies yn amser y terfysg. Un o yn agos i Lacharn oedd David John, yr
hwn aeth yn Undodwr. Dechreuodd ei weinidogaeth yn St. Clears. Bu yn Nhwynyrodyn
30 mlynedd. Bu farw Ion. 6, 1853.

M. 21. M. 17.

“Pwy na chanai am y newydd, “Llef, llef, na bu ei bath o tan y nef;
Ddaeth o’r nefoedd ar foreu-ddydd, O ddyfnder calon gwaeddodd ef;
Sef fod Ceidwad wedi ’i eni A’i waed yn lli’, a’i chwys yn llawn,

I bechadur haeddai ‘i golli. Dyoddefodd ar y garw bren;
Rhwng da’ar a nen, rhodd berffaith
iawn.”

Carmarthen Journal Mehefin 24ain, 1932

PARHAD

Y Parch. James Phillips. Efe oedd yr ail weinidog fu yn Bethlehem yn y cyfnod hwn. Yr
oedd yn fab i’r Parch. J. Phillips, Trewyddel, sir Benfro. Ganwyd ef yn y flwyddyn 1737.
Anfonodd ei rieni ef yn foreu i ysgolion y gymdogaeth i ddysgu darllen ac ysgrifenu. Der-
byniodd ei anwyl dad ef yn aelod yn Nhrewyddel pan yn dra ieuanc. Buan y daeth rhago-
riaethau ei gymhwysderau i'r golwg, ac anogwyd ef i ddechrau pregethu, a’r hyn y
cydsyniodd yntau gyda gwyleidd-dra a phenderfyniad gan eimfod yn ogwyddedig at waith
mawr y weinidogaeth yn barod. Ar ol hyny aeth i athrofa Neuaddlwyd, yr hon oedd dan
ofal unol y Parch. Morris, Ty'nygwndwn, a Thomas Phillips, D.D., Neuaddlwyd, er mwyn
ymgyfaddasu ar gyfer ei waith mawr yn y dyfodol gydag achos ei Arglwydd. Ar derfyniad
ei efrydiaeth yn yr athrofa, fe dderbyniodd alwad oddiwrth Ty'nygwndwn Ebenezer, a
Chellan, i gydweinidogaethu a’r Parch. Phillip Maurice. Atebodd y galwad yn gadarnhaol
a chafodd ei urddo yn weinidog ar y cylch hwnnw yn sir Aberteifi. Ni bu ei arosiad ond
byr yn y lle. Yn y flwyddyn 1814 penderfynodd Bethlehem roddi galwad iddo, a’r hyn y
cydsyniodd yntau yn ddioed, gan gwbl gredu alw o’r Arglwydd ef i lafurio yn y cylch
pwysig hwn yn swydd Caerfyrddin. Dechreuodd ei weinidogaeth Awst 23ain o’r lwyddyn
rag-ddywededig. Cafodd ei sefydlu Tachwedd 20fed o’r un filwyddyn, pryd y gweinyddodd
y Parchn. Thomas Phillips, D.D., Neuaddlwyd; Thomas Harries, Penfro; a Henry George,
Brynberian. Gallwn gasglu oddiwrth yr hen lyfr eglwys fod tua 300 o aelodau yn Bethle-
hem pan gymerodd Mr. Phillips ei gofal hi, er holl niweidiau y chwyldroad ddwy flynedd
cyn hynny, a gweithrediadau angeu trwy y gymdogaeth. Yr oedd eisiau cymhorth goru-
wchddynol i gymeryd gofal eglwys oedd wedi bod yn berwi mewn digofaint at eu gilydd
a’r gweinidog am ddwy flynedd gyfan, ie, a ffydd gref i edrych yn mlaen i’r dyfodol. Ond
buan y dechreuodd pethau wellhau ar ol ei ddyfodiad ef i’r lle. Dechreuodd dynion wenu
yn serchog ar eu gilydd, a’r canlyniad fu i Dduw wenu ar yr eglwys a’r gynulleidfa, ac

achub lluaws. Ymgymerodd a gofal Lacharn heblaw Bethlehem. Yr oedd y ddyled yno yn
gwasgu ar yr eglwys pan aeth yno. Penderfynodd gan hyny ymweld a Llundain yn
nghylch yr achos; aeth yn y flwyddyn 1815. Yr oedd yn anhawdd iddo fyned yn aml iawn
i Lacharn, ond pan yn myned yr oedd arddeliad ar ei genadwri. Teimlai annuwiolion dan
ei weinidogaeth gan mor llym y pregethai. Parhaodd i ofalu am yr eglwys hon hyd y
flwyddyn 1825, pryd yr urddwyd y Parch. Morris Evans yn weinidog arni. Yr ydym yn
cael Rhydyceisiaid dan ofal Mr. Phillips yn y flwyddyn 1823. Ychwanegwyd 55 at yr
eglwys o ddechreu y flwyddyn 1823, hyd Mai 2, 1824. Ymddygodd rhywun yn angharedig
at yr eglwys trwy gau y ffordd i’r capel, fel y gwelir oddiwrth y cofnodiad canlynol yn
Hen Lyfr Eglwys Bethlehem gan Mr. Phillips :-

“The road leading to the meeting house of Rhydyceisiaid was shut up by the Rev. John
Jones, Llanboidy, April 30th, 1824, and May 2nd being our communion meeting, we had
no place to go into the burying ground that belong to the meeting house but over the
hedges.”

Beth bynag fu yr achos i’r gwr parchedig i gau y ffordd, fe welodd yn dda i'w hagor
drachefn Meh. 14, -

“The road that leads to the meeting house of Rhydyceisiaid was opened the 14th June,
1824, that a funeral may go into the burial ground.”

Cynhaliwyd y gymanfa dde-orllewinol yn Rhydyceisiaid yn ei amser ef yno, a hyny Me-
hefin yr 17eg a’r 18fed, 1823. Yr oedd hono yn gymanfa hynod lewyrchus yn mhob ystyr.
Yr hyn bruddhaodd y gweinidogion a’r gynulleidfa fawr oedd i Mr. Phillips syrthio i les-
mair ar yr esgynlawr. Meddyliodd llawer wrth ei olwg fod awr ei ymddatodiad yn yr
ymyl. Ond dadebrodd yn raddol er cysur pawb. Bu yn ddiwyd iawn mewn adeiladu ad-
doldau. Adeiladodd a helaethodd Bethlehem yn 1833, ac adeiladodd Elim yn 1832. Cafodd
y fraint o dderbyn tua 550 yn aelodau yn Bethlehem, Lacharn ac Elim. Ymunodd mewn
priodas a Miss Esther Edwards, Nantyreglwys, yr hon oedd ddynes lled gyfoethog. Ni
chynyddodd gymaint mewn gwybodaeth dduwinyddol ag y buasai yn ddymunol ar ol ei
briodas, o herwydd nodwedd ei ofalon bydol. Eto yr oedd yn bregethwr da a dylanwadol.
Canai yn beraidd hefyd wrth bregethu. Dywedodd y Parch. ]. Davies, gynt Glandwr,
wrthym ei fod yn canu bron yr holl raddfa wrth draddodi ei bregethau. Yr oedd ei arswyd
ar annuwiolion St. Clears. Nid oedd meddwon yn hoffi cwrdd ag ef ar yr heol. Pan y dig-
wyddai hyny, cilient nerth traed yn union. Yr oedd yn ddyn gostyngedig, difrifol, ac
ymroddgar. Yr oedd yntau yn prydyddu fel ei ragflaenydd. Engraffau o’i benillion :-

M. 20, 11 au. M. 6
“Y mae’n a wrthodwyd gan feilchion y byd, “Mae’n Harchoffeiriad ni
A wnaed yn ben congl i’r adail i gyd; Yn eiriol yn y nef;
Maen cadarn, fe’i profwyd, fe ddaliodd i ma’s, Gerbron y dusglaer lu,
Mae ynddo bob amser gyflawnder o ras.” Mor hardded ydyw ef'!

Dros ei ddyweddi dadleu mae,

]

Am hon mae’i ofal yn parhau.’

M. 46.

“Gwell ydyw adfyd enyd bach Rhag gwneud ein cartref yn y byd
Nag uffern faith ei hyd, Tra pery dyddiau’n hoes,

A cherydd gan yr Arglwydd, fel Y chwerwaf gwpan melus yw,
Na’m damnier gyda’r byd. Ac ysgafn iawn y groes;

Mae olwyn fawr Rhagluniaeth Duw Ar fore’r farn daw’r yrfa oll
Yn troi o fewn i’r llen; Yn amlwg iawn heb len,

Caiff Jacob rodio’n gloff 0’i glun Caiff Jacob rodio’'n ddiscloff byth,
A’r fendith ar ei ben. A’r fendith ar ei ben.”

Carmarthen Journal - Gorftfennaf laf, 1932.

PARHAD

Bu Mr Rees Edwards, Nantyreglwys, brawd yn nghyfaith Mr Phillips, farw Medi 16eg,
1837. Aeth Mrs Phillips trwy yr un amgylchiad Gorph. 1af, 1838, a Mr Phillips ei hun er
galar i’r holl gymydogaeth a llawenydd tragywyddol iddo ei hun, Chwef. 5ed, 1839, yn 52
mlwydd oed, ar ol llafurio yn Bethlehem am bump ar ugain o flynyddoedd. Y mae ei enw
yn anwyl yn y gymydogaeth heddyw. Dyfynwn dystiolaeth Mr. Williams, Llangain, yn
awr o Lyfr Eglwys Bethlehem, fel yr ysgrifenodd hwynt am ein gwrthddrych ar ol ei far-
wolaeth :-

“On Feb. 5th, 1839, died the Rev. James Phillips, who was a most excellent man, a de-
vout Christian, and an eminently able, faithful, and successful minister at Bethlehem and
other chapels 25 years. It is the concurring feeling of thousands of the Redeemer’s friends,
that a great man has fallen in Israel - Joseph Williams, the present minister. March 19,
1839.”

Traddodwyd ei bregeth angladdol gan y Parch. D. Davies, Pantteg. Gwnaeth cyfarfod
cenadol Tabor, Bethel a Phentretygwyn, sylw o’r amgylchiad yn y genadledd fel y canlyn
Hydref, 1839 :-

“Bod y cyfarfod yn hysbysu eu galar o herwydd marwolaeth y Parch. James Phillips,
Bethlehem.”

Yr ydym yn gadael Mr. Phillips yn awr hyd y boreu y bydd

“Mewn hedd
Yn codi 0’i fedd
Ar ddysglaer wedd ei briod.”

Yn amser Mr. Phillips cynelid cyfarfod yn nghymdogaeth Bankyfelin gan ddosbarth
uchaf eglwys Bethlehem, ar nos Suliau, o herwydd eu pellder oddiwrth Bethlehem. Cyne-
lid cyfarfodydd pregethu a chyfeillachau yn Rhydygoldsmith, Danfforest, Warwenallt, ty
Jonah Thomas, Bankyfelin, a Llwynteg. Cwrdd esbonio oedd yn Llwynteg. Cyfeillach oedd
yn nhy Jonah Thomas, aelod o Cana, yn gyffredin. Holid ymgeiswyr am aelodaeth
eglwysig yn y cyfarfodydd hyny, a throsglwyddid hwy i Bethlehem i gael eu cyflawn ae-
lodi. Yr oedd hwyliau neillduol yn cael eu teimlo gan yr addolwyr yn y cyfarfodydd hyny.

Cadwyd hwynt yn rheolaidd hyd nes i Gibeon gael ei adeiladu yn 1841. Hwyrach na rod-
dwyd y gyfeillach i fyny hyd farwolaeth Jonah Thomas, ychydig flynyddoedd yn ddiwed-
darach.

Y Parch. Joseph Williams. Efe oedd trydydd gweinidog Bethlehem wedi’r ymwahani-
ad. Yr oedd yr eglwys mewn sefyllfa ddymunol pan ddechreuodd ef ei weinidogaeth, ac
felly cafodd bob mantais i ddechreu yn hapus. Ganwyd Mr. Williams mewn amaethdy o’r
enw Tydraw, yn mhlwyf Llantrisant, swydd Forganwg, Tach. 18, 1813.

Derbyniwyd ef yn aelod eglwysig yn y Cymer, yn agos i Pontypridd, gan y dyn rhagorol
hwnw, y Parch. Joshua Evans, yn y flwyddyn 1830, yn 17eg oed. Dechreuodd bregethu yn
yr un lle yn y flwyddyn 1833. Ei destyn cyntaf oedd Heb. xi. 6, “Eithr heb ffydd
anmhosibl yw rhyngu ei fodd ef: oblegyd rhaid yw i’r neb sydd yn dyfod at Dduw, gredu
ei fod ef, a’i fod yn obrwywr i’r rhai sydd yn ei geisio ef.” Cafodd ei dderbyn i Athrofa y
Drefnewydd yn Medi, 1834. Ar ol treulio pedair blynedd yn yr athrofa, cafodd alwad gan
eglwys Bethlehem i ddyfod yn gydweinidog a’r Parch. J. Phillips. Atebodd hi yn gadarnha-
ol, ac urddwyd ef i gyflawn waith y weinidogaeth, Meh. 28, 1838. Gweinyddwyd ar yr
achlysur gan y Parchn. E. Davies, M.A., Athraw Clasurol Drefnewydd; D. Davies, Pantteg;
Breese, Caerfyrddin; Davies, Glandwr; Griffiths, Tyddewi; Hughes, Trelech; Evans, Capel
Seion; ac Evans, Hebron; yn nghyd a lluaws ereill o weinidogion. Traddododd Mr Phillips
anerchiad anarferol o doddedig ac adeiladol ar yr achlysur. Cafwyd cyfarfodydd hynod
lewyrchus. Gwelodd Mr. Williams lwyddiant mawr, ar ddechreu ei weinidogaeth yn en-
wedig. Derbyniodd luaws gyda'u gilydd, fel y dengys y llyfr eglwys. Derbyniodd 24 o
Meh. 28,1838, hyd ddechrau Chwef. 1839—tymor ei gyd weinidogaeth a Mr. Phillips, a
148 o Chwefror, 1839, hyd Mai, 1841. Esgeulusodd ysgrifenu enwau y gweddill ar y Ilyfr
eglwys; ond efe a dderbyniodd ychwaneg na 550 yn aelodau rhwng Elim a Bethlehem.
Ymunodd mewn priodas a Miss E. Thomas, merch W. Thomas Ysw., Carvan House,
Tachwedd, 1843. Pan fu farw y Parch. D. Peters, Caerfyrddin, etholwyd y Parchn. J. Wil-
liams, Bethlehem, a D. Rees, Llanelli, yn gyd-ysgrifenyddion y sir yn eile. Yn y lwyddyn
1856 terfynodd cysylltiad Mr Williams a Bethlehem. Rhoddodd ef hwynt i fyny, a
gwelsant eu llwybr yn rhydd i ymadael ag yntau. Aeth drosodd i’r Eglwys Sefydledig yn
fuan ar ol hyn, ac y mae yn awr yn offeiriad yn eglwys Llangain yn agos i Gaerfyrddin. Y
mae Mr. Williams yn cyfaddef na adnabyddodd ef bobl Bethlehem, ac na adnabyddasant
hwythau ef. Eto teimla y ddwy ochr gryn barch i’'w gilydd hyd y nod y dydd heddyw.

Carmarthen Journal - Gorffennaf 8fed, 1932,

PARHAD

Parch. Samuel Thomas. Efe oedd y pedwerydd gweinidog fu yn Bethlehem yn y cyfnod
hwn. Ganwyd ef yn y flwyddyn 1815, mewn lle o’r enw Cwmcych, swydd Gaerfyrddin.
Yr oedd ganddo frawd o’r enw Michael Thomas yn weinidog ymroddgar a llwyddianus yn
yr eglwys Annibynol yn Wooton Bassett, Wiltshire; yr hwn a fu farw Medi 12fed, 1857, ar
ol llafur called am 19eg o flynyddoedd, yn 45 mlwydd oed. Yr oedd ganddo frodyr ereill
hefyd, y rhai ydynt yn fyw yn awr. Dan weinidogaeth ei frawd, y Parch.Michael Thomas,

y dychwelwyd Mr Thomas, Bethlehem. Efe oedd blaenffrwyth ei weinidogaeth yn
Wooton, ac yno y cafodd gymbhelliad, ac y dechreuodd bregethu. Derbyniwyd ef i Athrofa
Aberhonddu yn y flwyddyn 1839. Pan derfynodd ei efrydiaeth yno fe dderbyniodd alwad
oddiwrth eglwys Trefdraeth i ddyfod i'w llywodraethu hwy yn yr Arglwydd. Tueddodd
Duw ef i gydsynio, a chafodd ei urddo i gyflawn waith y weinidogaeth Awst 9fed a’r
10fed, 1843. Y prydnawn cyntaf pregethodd y Parchn. D. Rees, Llanelli a S. Griffiths, Ho-
reb. Am 7 yr ail ddydd pregethodd y Parchn. E. Jacobs, Abertawe, a J. Thomas,
Bwlchnewydd. Am 10 gweddiodd y Parch. ]. Lewis, Henllan, a phregethodd y Parch. E.
Davies, M.A., Athraw Clasurol Aberhonddu, ar Natur Eglwys. Gofynwyd y gofyniadau
gan y Parch. ] Griffiths, Tyddewi; gweddiodd y Parchn. T. Luke, diweddar o Taunton (yn
Seisnig), a S. Griffiths, Horeb (yn Gymraeg); traddododd y Parch. Henry Griffiths, Athraw
Duwinyddol Aberhonddu, y “siars” gyda dylanwad anarferol ar y gwrandawyr; a dyben-
wyd trwy weddi gan y Parch. W. Davies, Rhosycaerau. Am 2 gweddiodd y Parch. W.
Thomas, Llandysilio, a phregethodd y Parch. D. Rees Llanelli, i’r eglwys. Am 6 pregethodd
y Parchn. John Davies, Glandwr, a D. Davies, Aberteifi. Wedi ymsefydliad Mr. Thomas yn
Nhrefdraeth, fe ymroddodd at ei waith gyda sel, egni, a difrifoldeb, nes y lluosogodd y
gynulleidfa yn gyflym, ac y cynyddodd yr eglwys i’r fath raddau nes y gorfodwyd hwy i
adeiladu capel Newydd helaethach na’r un oedd ganddynt. Aethant at y gorchwyl, a
chwblhasant ef yn gapel mawr prydferth. Derbyniodd luaws o aelodau yn ystod ei arosiad
yny lle. Yn y filwyddyn 1860 ymunodd mewn priodas a Mrs. Rowlands, - gweddw Cadben
Rowlands, Trefdraeth. Derbyniodd alwad yr un flwyddyn oddiwrth eglwys Bethlehem; er
iddo omedd cydsynio a’r alwad roddodd yr un eglwys iddo flynyddoedd cyn hyny,
cydsyniodd a’r alwad hon. Nid pob eglwys roddai ail alwad i weinidog ar ol iddo wrthod.
Gweinyddwyd yn ei sefydliad yn Bethlehem Mai 21ain a’r 22ain, 1861, fel y canlyn. Yn
mysg ereill Mr. Lewis, Henllan ar y “Weinidogaeth.” Darllenodd Mr. Davies, Gideon,
lythyr toddedig a chymeradwyol iawn i Mr. Thomas oddiwrth eglwys Trefdraeth.
Gofynodd Mr. Davies, Abergwaun, arwyddion oddiwrth yr eglwys a Mr. Thomas, yr hyn a
rhoddodd yr eglwys trwy godiad llaw, a Mr. Thomas mewn araeth hynod ddrylliog; a
rhoddodd Mr. Davies ychydig gynghorion pwrpasol i’r eglwys a’r gweinidog. Gweddiodd
Mr Owens, Soar, Merthyr, am fendith Duw ar yr undeb, a phregethodd Mr. Rees, Llanelli,
i'r dorf. Yr oedd Mr. Thomas yn lled boblogaidd. Cafodd gynyg ar lawer galwad gan
eglwysi gweigion yn ystod ei arosiad yn Nhrefdraeth a Bethlehem, yr hyn oedd yn ei
ogleisio yn dra hyfryd. Yr ydym yn cofio rhai pregethau gafaelus yn cael eu traddodi
ganddo, megys y bregeth yn agoriad Rhydyceisiaid ar “Duw yn llawenhau yn ngwyneb
dychweliad un pechadur”; yr un ar “Esgeuluso iachawdwriaeth gymaint” yn nghyfarfod
chwarterol Penybank, Llandeilo Fawr; yr un ar “Hau mewn dagrau a medi mewn gor-
foledd,” yn nghyfarfod chwarterol Soar, Whitland; a’r un draddododd yn agoriad Long-
stone, ar “Oedi.” Yr oedd hynodrwydd yn ei arddull fel ysgrifenydd. Cof genym am ei
lythyr yn nghymanfa Trefdraeth ar “Haelioni Crefyddol”; ei ysgrif yn y Diwygiwr ar
“Ragorolion y ddaiar”; a’i draethawd yn nghynadledd cyfarfod chwarterol Soar, ar
“Ddysgyblaeth Eglwysig.” Yr oedd yr oll yn dwyn ei ddelw i’r dim. Nis gallasai neb ei
efelychu, o herwydd ei fod mor wreiddiol; a dyna ogoniant pob pregethwr ac awdwr yw,
ei fod fel ef ei hun yn gymhwys, ac nid fel arall.
Bu yn llafarus iawn yn ystod yr wyth mlynedd a hanner y bu yn gweinidogaethu yn

Bethlehem. Mynodd adeiladu Capel Mair yn dy mawr a destlus. Prynodd dir yn “Three
Lords,” Eglwys Cymun, ac adeiladodd gapel o’r enw Ebenezer arno; a chostiodd yn agos
£350 rhwng pob peth. Nid heb bryder mawr yr adeiladodd y ddau gapel uchod. Yr oedd
yn ymhyfrydu mewn adeiladu capeli. Ymwelai a’r cleifion gyda ffyddlondeb. Ystyriai mai
ei ddyledswydd oedd mynd i ddarllen a gweddio mewn ty lle buasai plentyn wedi ei eni, a
hyny mor fuan ag y buasai yn alluadwy. Gallem feddwl fod hyny yn fwy o fater o chwaeth
nag o rwymau gweinidogaethol gwirioneddol. Credem yn wastad yn ei onestrwydd a’i
gydwybodolrwydd. Treuliodd lawer o amser yn ddiau yn nghymdeithas ei Dduw. Efe
gychwynodd y cyfarfod undeb ysgolion sydd rhwng Bethlehem, Lacharn, Llanybri, Smyr-
na, Cana, Gibeon a Ffynonbedr. Yr oedd ef yn hynod selog dros undeb ysgolion yn ei
gylch blaenorol. Parhaodd ei sel hyd y diwedd hefyd. Diwedd mis Mawrth, 1869, clafy-
chodd y tywysog hwn yn Israel. Gwaethygodd yn raddol er gwaethaf pob peth hyd y 9fed
o Fai. Hunodd y diwrnod hwnw yn dawel yn yr Iesu anwyl, er mawr alar i gylch helaeth o
berthnasau a chyfeillion, yn 54 mlwydd oed. Claddwyd ef Mai 13eg, yn mynwent Bethle-
hem. Darllenwyd a gweddiwyd wrth y ty yn St. Clears ac yn y capel gan y Parch. Evans,
Hebron; Lewis, Brynberian; Davies, Gideon; a Jones, Caerfyrddin. Traddododd y Parch. J.
Lewis, Henllan, ei bregeth angladdol yn hynod bwrpasol oddiwrth Jer. vi. 29, “Llosgodd y
fegin; gan dan y darfu y plwm; yn ofer y toddodd; canys ni thynwyd y rhai drygionus
ymaith.” Anerchwyd y dorf alarus ar lan y bedd gan y Parch. John Davies, Glandwr, yn
hynod gymhwysol.

Carmarthen Journal - Gorffennaf 15fed, 1932,

PARHAD

Y Parch. Rees Morgan. Efe yw y pumed a’r olaf sydd gennym i roddi ei hanes. Ganwyd
ef Gorphenaf 13eg, 1829, yn Nhroedyrhiw, Merthyr Tydfil. Derbyniwyd ef yn aelod
eglwysig yn Saron, Troedyrhiw, gan y Parch. D. Thomas, Awst 1840, pan yn 11 mlwydd
oed. Dechreuodd bregethu Ebrill yr 16eg, 1845. Derbyniwyd ef i athrofa Aberhonddu
Medi 1852. Neillduwyd ef i gyflawn waith yr efengyl yn Llechryd a Thyrhos, Awst 12fed
a’r 13eg, 1856. Gweinyddwyd yn yr urddiad gan y Parchn. E. Lewis, Brynberian; S. Evans,
Hebron; D. Evans, Trewyddel; J. Lewis, Henllan; S. Griffiths, Horeb; J.M. Evans, Trefgarn;
W. Morgan, Saron, Troedyrhiw; J. Williams, Castell-Newydd-Emlyn; W. Griffiths, Ama-
na, swydd Gaernarfon; a D. Bateman, Rhosycaerau. Yn ystod arosiad Mr. Morgan yn y
cylch hwn, fe newidiodd ffurflywodraeth yr eglwysi o fod yn penderfynu gwahanol fateri-
on cyn hyny, a’r mwyaf a’r mwyafrif ar ol hyny. Cafodd lwyddiant mawr, yn enwedig yn
1858, yn amser y Diwygiad mawr yn sir Aberteifi a manau ereill. Symudodd i Glynnedd
yn y flwyddyn 1863. Cafodd ei sefydlu yno Mehefin y 3 a’r 4. Gweinyddwyd ar yr achlys-
ur hwnw gan y Parchn. J. Davies, Capel Seion, Abertawe; D. Jones, Trewen; D. Price, Silo-
ah; O. Thomas, Brynmair; D. Evans, Briton Ferry; ]. Morgans, Cwmbach; T. Rees, D.D.,
Abertawe; W. Williams, Hirwaen; P. Griffiths, Alltwen; E. Edmunds (M.C.), Pontnedd-
fechan; W. Morgan, Troedyrhiw; E. Griffiths, Abertawe; P. Howells, Ynysgau; a J. Ed-
wards (M.C.). Ar ol llafurio yn llwyddianus yn Glynnedd, Morganwg, am ychwaneg na
saith mlynedd a haner, fe dderbyniodd yr ail alwad oddiwrth Bethlehem, St. Clears, yn

niwedd y flwyddyn 1870, i ddyfod i'w bugeilio yn yr Arglwydd. Atebodd yr alwad hon yn
gadarnhaol, a dechreuodd ar ei weinidogaeth y Sabbath cyntaf yn Ionawr, 1871.
Cymerodd ei sefydliad le Chwefror 28ain, a Mawrth laf. Y nos gyntaf, yn Capel Mair,
dechreuodd y Parch. Mr. Richards, Capel Seion (B.); a phregethodd y Parchn. S. Evans,
Hebron, a T. Rees, D.D., Abertawe. Am 10, yr ail ddydd, yn Bethlehem, darllenodd a
gweddiodd y Parch. A. Jenkins, Gibeon; pregethodd Professor Morgan, Caerfyrddin, ar
Natur Eglwys; gofynodd y Parch. G. Jones, Lacharn, am yr arwydd arferol ar adeg o’r fath;
gweddiodd y Parch. S. Evans, Hebron, am fendith; pregethodd y Parch. W. Williams, Hir-
waen, i'r gwenidog, a’r Parch. J. Lewis, Henllan, i’r eglwys. Am 2. dechreuodd y Parch. J.
Jones, Rhydyceisiaid; a phregethodd y Parchn. J. Thomas, Llandovery (M.C.), a T. Rees,
D.D., Abertawe. Am 6. gweinyddodd y Parchn. J. Rogers, Pantteg; D.C. Jones, Abergwili; a
J. Thomas, Bryn, Llanelli. Dyna y sefydliad drosodd: gweithio sydd nesaf. Y mae Mr. Mor-
gan eisoes wedi cael yr hyfrydwch mawr o dderbyn lluaws yn aelodau eglwysig. Parhaed
Duw i wenu arno, a’i Iwyddo hyd derfyn ei oes.
III. 'Y Gweinidogion gododd o Eglwys Bethlehem ar Wahanol Amserau.

1. Y Parch. James Griffiths, Tyddewi. Efe yw yr henaf fel gweinidog a gododd yn Beth-
lehem. Ganwyd ef yn Clungwyn, plwyf Meidrym, swydd Gaerfyrddin, Awst 2. 1732. Yr
oedd ei rieni, David a Margaret Griffiths, yn aelodau parchus yn Bethlehem, ac “ill dau yn
gyfiawn gerbron Duw, yn rhodio yn holl orchymynion a deddfau yr Arglwydd yn ddiar-
gyhoedd.” Cafodd ef ei “faethu,” gan hyny, “yn addysg ac athrawiaeth yr Arglwydd” yn
foreu iawn. Amlygodd awydd pan yn ddeg mlwydd oed i ymuno a Bethlehem; ond bu ei
dad yn ddigon annoeth i’'w rwystro. Parodd ymddygiad ei dad iddo oeri peth; eto dilynodd
Ysbryd Duw ef nes ei lwyr blygu, gan ei fod yn llestr etholedig i gyhoeddi y newyddion da
i'w gydbechaduriaid yn Ngogledd a Deheudir Cymru. Pan yn un ar bymtheg mlwydd oed,
fe dorodd trwy bob rhwystrau, a chyrhaeddodd ei amcan gwiwglodus. Dywed :-
"Cynygiais fy hun drachefn i'r eglwys, a chefais fy nerbyn yn Bethlehem yn y flwyddyn
1798” gan yr hybarch Richard Morgan. Yr oedd Mr. Morgan yn ystyried, er yn groes i’'w
dad, y dylasai gael ei dderbyn chwe mlynedd cyn hyn, pan amlygodd ei fwriad gyntaf. Yr
oedd awydd mawr yn Mr. Griffiths i fod yn dduwiol iawn, a meddyliodd y cyrhaeddasai yr
amcan hwn yn effeithiol wrth fod yn bregethwr. Nid oedd ar y dechrau yn amcanu dim
yn ychwaneg na bod yn bregethwr cynorthwyol fel ei ewythr o Llwynbychan. Dywed ef,
- “Heblaw y byddai, fel y tybiwn, yn hawdd felly i ymgadw oddiwrth brofedigaethau
pechod, golygwn hefyd y byddai pob ymdrech gyda’r gwaith hwnw yn gymeradwy yn
ngolwg Duw, ac y byddai hono y ffordd y gallwn wneud fwyaf o ddaioni i ereill.” Collodd
ei dad drwy angeu Medi 9, 1798; eto aeth rhag ei flaen yn ddidroi yn ol. Bu ddwy flynedd
yn yr ysgol yn St. Clears, dan ofal y Parch. G. Evans, offeiriad y lle. Wedi treulio peth am-
ser yno, dechreuodd bregethu mewn cyfarfod gweddi yn agos i Lanboidy. Ei destyn cyntaf
oedd Salm cxliv. 15, “Gwyn eu byd y bobl y mae felly iddynt; gwyn eu byd y bobl y mae
yr Arglwydd yn Dduw iddynt.” Ni chafodd fawr rhwyddineb y tro cyntaf, ond bu yn fwy
hapus yr ail waith. Wedi bod am ddwy flynedd dan ofal Mr. Timothy Davies, mab y
Parch. D. Davies, Castell Hywel, yn Ysgol Ramadegol Caerfyrddin, cafodd ei dderbyn i’r
Athrofa Bresbyteraidd yn yr un lle, yr hon oedd ar y pryd dan ofal athrawol y Parchn. D.
Peters, a D. Davies, Llanybri. Cymerodd hyn le yn 1802, pan yn 20 mlwydd oed. Pan yn yr
Athrofa, yr oedd yn y rhes flaenaf yn mysg ei gydfyfyrwyr, yn neillduol mewn

gwyddoniaeth, rhesymeg, a cherddoriaeth. Derbyniodd alwad oddiwrth eglwys An-
nibynol Machynlleth, Gorph. 1806. Cafodd gynyg ar Penybont-ar-Ogwr, a Llanelli, a
Llanedi hefyd, ond dewisodd fyned yn weinidog i Machynlleth. Urddwyd ef Mawrth 7fed,
1807. Traddodwyd y gynaraeth, a holwyd y gweinidog ieuanc gan y Parch. T. Phillips,
D.D., Neuaddlwyd; gweddiwyd yr urdd-weddi gan y Parch. D. Peters, Caerfyrddin; ac i'r
eglwys gan y Parch. G. Lewis, D.D., Llanuwchllyn. Cymerwyd rhan yn y gwasanaeth
hefyd gan y Parchn. H. Pugh, Brithdir; W. Hughes, Dinasmawddwy; W. Jones, Traws-
fynydd; a Mr N. Roberts, Tyddynyfelin. Llwyr adawodd Mr. Griffiths Machynlleth yn y
flwyddyn 1814, ac ymsefydlodd yn Nhyddewi. Cafodd ei sefydlu yn gynorthwywr i’r
Parch. W. Harries yn Rhodiad a Solfach, y Mercher a’r lau cyntaf yn Ionawr, 1815. Am 2.
yn Solfach, dydd Mercher, darllenodd a gweddiodd Mr Skeel, Trefgarn; pregethodd Mr.
Palmer, Capel y Green, Hwlffordd, oddi wrth Rhuf. viii. 15, 16, 17; Mr Phillips, Bethle-
hem, oddiwrth Heb. ii. 11; a Mr. Davies, Aberteifi, oddiwrth Heb. x. 29. Am 10 dranoeth
yn Rhodiad, darllenodd a gweddiodd Mr. Rowlands, myfyriwr, Caerfyrddin; gofynwyd am
yr arwyddion arferol oddiwrth yr eglwys a’r gweinidog, gan Mr George, Brynberian;
gweddiwyd am fendith gan un o’r henuriaid; yna pregethodd Mr. George oddiwrth Mat.
ii. 8; Mr. Griffiths, Glandwr, oddiwrth Salm cii. 16; a Mr Lloyd, Henllan, oddiwrth 2 Cor.
xiii. 5. Llafuriodd Mr. Griffiths yn y cylch hwn hyd ddiwedd ei oes, yr hyn gymerodd le
Ebrill 11, 1858. Claddwyd ef yn mynwent Ebenezer, Tyddewi, pan y gweinyddodd y

gweinidogion cymydogaethol ar yr achlysur. Yr oedd yn weinidog da i Iesu Grist.

(Carmarthen Journal - Gorffennaf 22ain a 29ain ar goll.)

Carmarthen Journal - Awst 5th. 1932,

PARHAD

Y Parch. James Griffiths, Llanfaches. Llanfaches oedd yr eglwys Anghydffurfiol gyntaf
yn Nghymru. Ffurfiwyd hi yn y lwyddyn 1639. William Wroth oedd ei gweinidog cyntaf
hi, yr hwn fu farw yn y flwyddyn 1642. Cydrhwng y Parch. W. Wroth a gwrthddrych ein
hanes bu y gweinidogion canlynol yn gofalu am yr eglwys dan sylw :- Walter Cradock; bu
farw yn 1659. Thomas Ewins; symudodd i Bryste. Thomas Barnes; bu farw yn 1703. David
Williams; bu farw yn 1754. Roger Rogers; bu farw yn 1766. Thomas Saunders; bu farw yn
1790. Howell Powell; ymfudodd i America yn 1800. William George; symudodd i Ross.
Walter Thomas; symudodd i swydd Forganwg. James Williams; symudodd i Llanfapley.
James Peregrine; ymfudodd i America. Y nesaf yn y llechres yw Mr Griffiths. Y mae y
Parch. D. Thomas wedi bod yno er y flwyddyn 1828. Nid enwogrwydd bychan oedd i Mr.
Griffiths gael galwad gan yr eglwys henaf yn Nghymru. Ganwyd ef yn Lacharn, sir
Gaerfyrddin, Mai 7fed, 1796. Yr oedd ei rieni yn dylodion, ac yn hollol ddigrefydd. Efe
oedd yr unig un o’r teulu ymgymerodd a chrefydd. Cymerodd gwr boneddig dyngarol
hoffder o hono pan o gylch 12 neu 13 oed, a thalodd i Henry Morgan yr hwn oedd yn ae-
lod yn Bethlehem ac yn byw yn agos i’r Moore, am ei ddysgu yn ddilledydd. Gan iddo

ddyfod i deulu crefyddol, cafodd ei gymhell yn union i fyned i wrando yr efengyl. Pan yn
18 oed ymunodd ac eglwys Crist yn Bethlehem. Derbyniwyd ef Tachwedd, 1814, gan y
Parch. James Phillips; ac efe oedd y cyntaf dderbyniodd Mr. Phillips yn y lle. Symudodd
yn fuan ar ol hyn i Abertawe, a bu yno am tua dwy flynedd yn gweithio gyda mab ei
feistr. Ar ol treulio ychydig amser yn ei ardal enedigol, symudodd i Gasgwent (Chepstow)
at fab arall i'w hen feistr. Yn fuan ar ol hyn fe ddaeth i adnabyddiaeth a Mr David Thom-
as, o Nebo, gerllaw Casgwent. Yr oedd Mr. Thomas yn ddilledydd, ac yn cadw gweithwyr;
aeth yntau i'w wasanaethu. Nid oedd Mr. Thomas wedi ei urddo ar y pryd, er ei fod “yn
bregethwr diwyd a pharchus iawn, ac yn pregethu fel cenadwr trwy holl fro Mynwy.” Nid
hir y bu Thomas heb gael ei argyhoeddi fod defnyddiau pregethwr yn James Griffiths, ei
weithiwr, ac anogodd ef i arfer ei ddoniau yn gyhoeddus. Daeth yn fuan i dynu sylw y
cyhoedd fel un galluog a phoblogaidd. Yr oedd y diweddar Barch. Thomas Phillips, D.D.,
Hereford yn dyweyd am dano, ei fod yn un o’r dynion mwyaf galluog y daeth i gyffyrddi-
ad ag ef, pe buasai wedi cael manteision digonol. Derbyniodd alwad oddiwrth eglwys
Llanfaches yn y fiwyddyn 1823, ond ni chafodd ei urddo yn ol hen lyfr eglwys Bethlehem
hyd y filwyddyn 1825. Symudodd i Southchurch a Hawkchurch, yn swydd Dorset, yn
mhen pum mlynedd. Yn 1835 symudodd drachefn i Kenchester swydd Henffordd, ac yno
y llafuriodd hyd derfyn ei oes. Bu farw Ion. 22, 1852, yn 56 mlwydd oed, a chladdwyd ef
yn mynwent eglwys y plwyf. O ran ei ymddangosiad, gwr tal, lled deneu ydoedd a’i
wynepryd yn nodedig o brydferth a hawddgar. Yr oedd yn ddyn cyfeillgar iawn, ac yn
rhyfeddol o nefolfrydig, ac yn bregethwr efengylaidd a deniadol iawn.

Y Parch. Owen Owens, Heolyfelin, Casnewydd. Ganwyd Mr. Owens yn Factory
Bankyfelin, swydd Gaerfyrddin. Yr oedd ganddo bump brawd yn y weinidogaeth, fel y
ca’r darllenydd weled ychydig nes yn mlaen. Derbyniwyd ef yn aelod yn Bethlehem Rhag.
10fed, 1820, yr un pryd ag un Elizabeth Rees, Bankyfelin Factory, gan y Parch. James Phil-
lips. Ymadawodd y Parch. David Salmon (yn awr o Benfro) ag eglwys Heolyfelin,
Casnewydd, swydd Fynwy, yn y fiwyddyn 1849, a chanlynwyd ef yn y weinidogaeth yno
gan Mr. Owens. Ymadawodd yn 1850. Ni bu nemawr o lwyddiant tra bu yno. Y mae yn
gweinyddu yn awr yn yr Eglwys Sefydledig yn Birmingham.

Y Parch. John Owens, Chepstow, swydd Fynwy. Brawd yr Owens blaenorol oedd hwn.
Derbyniodd Mr. Phillips ef yn Bethlehem, Mehefin 19eg, 1819, yr un pryd a Benjamin
Morgan, Kiffic. Efe oedd olynydd y Parch. David N. Thomas fel gweinidog yn Chepstow,
yr hwn ymadawodd yn 1827 am Abergwili, swydd Gaerfyrddin. Urddwyd ef yn y lle
uchod Ebrill y 1af, 1828. Gweinyddwyd ar yr achlysur “gan Dr. Lewis, Casnewydd; a’r
Meistriaid Jones, Pontypool; Powell, Brynbiga; Loader, Trefynwy; a Burder, Stroud.” Dyn
byrbwyll oedd Mr. Owens, a thrwy hyny aeth yn lled annymunol rhyngddo a’r bobl.
Glynydd yn weinidog yn y lle hyd 1831, pan ymadawodd i’r America. Ni wnaeth fawr o
ddaiomi o herwydd ei annoethineb.

Y Parch. David Owens. Nid ydyw Llyfr Eglwys Bethlehem yn cynwys un cofnodiad am
yr Owens hwn fel pregethwr, ond ceir cyfeiriad at hyn yn “Hanes Eglwysi Annibynol
Cymru,” dan y penawd “Heol y felin, Casnewydd.” Derbyniwyd ef yn Bethlehem gan Mr.
Phillips, Medi 15fed, 1822. Yr oedd yn frawd i'r ddau Owen ydym wedi enwi yn barod.
Cafodd Dafydd Owen, ei dad, ei wneud yn ddiacon yn Bethlehem, yn un o bump, yn y
flwyddyn 1821.

Y Parch. Griffith Owens. Brawd yr uchod eto. Derbyniodd Mr. Phillips ef yn Bethlehem
yn un o bedwar, lonawr 5ed, 1823. Ymfudodd i America yn y fiwyddyn 1831.

Y Parch. Roger Owens. Derbyniwyd ef yr un pryd a’i frawd, ac aeth i America yn y
flwyddyn 1832.

Y Parch. Caleb Owens. Derbyniodd Mr. Phillips ef Mehefin 12fed, 1831, ac aeth i
America ar ol ei frodyr yn 1832. Dywed “Hanes Eglwysi Annibynol Cymru” am y chwech
brawd uchod, “iddynt fyned i'r weinidogaeth, ond na bu un ohonynt yn llwyddianus
iawn i wneud daioni.” Dyna y gyfres gweinidogion gododd yn Bethlehem ar ben. Y mae
“Hanes Ymneillduaeth” gan y Parch. D. Morgan, Llanfyllin, yn dodi y Parch. D. Roberts,
Dinbych, gogledd Cymru, yn y dosbarth hwn, ond gan nad ydym yn cael ffeithiau i ategu

ei hanes ataliwn rhag syrthio i’r un amryfusedd.

Carmarthen Journal - Awst 12fed, 1932.

PARHAD

Y Pregethwyr Cynorthwyol gododd yn Bethlehem ar wahanol amserau, ac a
weinyddodd yn rheolaidd iddi.

Mr. William Thomas, Llwynbychan. Yr ydym yn dechreu y rhes hon gyda’r pererin
teilwng hwn. Bu yn byw yn yr Hendre cyn iddo symud i Llwynbychan. Yr oedd yn un o’r
163 roddodd alwad i’r Parch. ]J. Davies, i ddyfod i Bethlehem yn weinidog. Ganwyd ef Me-
hefin 29, 1739. Gellir casglu iddo gael ei dderbyn yn aelod eglwysig naill ai gan y Parch.
Thomas Morgan, Henllan, neu y Parch. John Powell. Yr oedd Margaret ei chwaer ef yn
fam i'r Parchn. ]. Griffiths, Tyddewi, a B. Griffiths, Trefgarn. Dywedir yn y Geiriadur
Bywgraffyddol gan ].T. Jones, ei fod yn ddyn cyfrifol iawn, yn gall, ac yn dangnefeddus.
Byddai yn arfer tynu ewyllysiau a gweithredoedd, a dygid achosion o ymrafael ato ef i'w
penderfynu. Yr oedd yn llwyddianus yn ei ymroadau gyda’r genedl ieuanc, fel y prawf
dychweliad Mr. Griffiths, Trefgarn at Dduw trwy ei offerynoliaeth. Y mae gennym gyfrol
ysgrifenedig 0’i waith, yr hon sydd yn cynwys pregethau a draddodwyd yn Bethlehem, o’r
flwyddyn 1780 hyd 1788. Eiddo Mr. Morgans, Henllan, yw y rhan fwyaf o’r pregethau
hyny. Efe ei hun draddododd rai o honynt, a’r Parch. J. Griffiths, Glandwr; R. Davies, Ow-
en Davies, a John Prichard y lleill. Y mae ei bregethau ei hun yn profi ei fod yn ddyn o
feddwl galluog. Bu yn pregethu yn gynorthwyol yn Bethlehem, Lacharn, Henllan, a ma-
nau ereill am dymhor hir. Hunodd yn yr Arglwydd Ebrill y 13eg, 1807, yn 68 mlwydd
oed, a chladdwyd ef yn mynwent Bethlehem. Dywed Mr. John Evans, St. Clears mewn
llythyr at ei frawd Thomas i Lundain, iddo farw yn hynod ddisymwth. Yr oedd yn lled
iach nos Sul, ond yn marw dydd Llun. Ei angladd ef oedd y mwyaf welwyd yn Bethlehem
erioed, o herwydd dywed yr un cyfaill fod ynddo o “dair i bedair mil o bobl.” Gellir men-
tro dyweyd oddiwrth y dyrfa fawr ddaeth i weni y gymwynas olaf iddo, ei fod yn anarfer-
ol barchus trwy yr holl gymydogaeth.

Mr. Thomas Evans, Gardde, St. Clears. Tyddyndy yw y Gardde, rhwng St. Clears Uchaf
a St. Clears Isaf. Crydd oedd Mr Evans wrth ei grefft. Hysbyswyd ni mai yn Fynonwen,

Llanwinio, y ganed ef. Enw ei dad oedd Samuel Evans, yr hwn a fu farw Hyd. 23, 1788. Bu
ei fam farw tua’r un amser. Yr oedd Thomas yn un o bump o blant. Ei frawd ieuengaf ef
oedd y Parch. William Evans, Ford, yn agos i Kingsbridge, swydd Devon, yr hwn a ymad-
awodd a’r fuchedd hon Hyd. 17, 1810. Ymunodd mewn priodas ag Anne, merch Mr. Grif-
fiths, Clungwyn, a chwaer y Mrd. Griffiths, Tyddewi a Threfgarn. Ymddengys fod Thomas
Evans yn ddyn lled alluog o ran meddwl. Yr oedd yn pregethu yn gryn reolaidd yn addol-
dai y gymydogaeth gylchynol. Arwyddodd yntau alwad Mr. Davies pan ddaeth i Bethle-
hem. Bu yn gryn wael ei iechyd yn y rhan olaf o’i fywyd; er hyny ni ddigalonodd.
Ymostyngodd yn galonog i drefn Duw. Bu farw yn dawel dydd Gwener, Ebrill 26, 1805.
Dewisodd destyn i bregethu arno ar ddydd ei angladd, a hwnw oedd Es. xxv.

“A’r dydd hwnw y dywedir, Wele, dyma ein Duw ni, gobeithiasom ynddo, ac Efe a’n
ceidw; dyma yr Arglwydd, gobeithiasom ynddo, gorfoleddwn a llawenychwn yn ei
iachawdwriaeth ef.”

Pregethwyd yn gynhyrfus oddiar y testyn uchod Ebrill 30ain, i dorf alarus yn Bethlehem
gan Mr. Davies y gweinidog, a chladdwyd ef yn mynwent y lle, yn agos i blant Llwyn-
bychan. Heb fedd-faen.

Mr. Thomas Roberts, mab Lewis ac Anne Roberts, Felin Isaf, plwyf Llangain, Llanboidy,
swydd Gaerfyrddin, oedd efe. Yr oedd ei dad yn bregethwr cynorthwyol yn Henllan a’r
cylchoedd. Ei frawd ef oedd Y Parch. D. Roberts, Dinbych, gogledd Cymru. Dechreuodd
Lewis a’i fab bregethu, ond ni wyddom beth ddaeth o honno. Dywedwyd wrthym gan rai
a glywodd Thomas Roberts yn pregethu, ei fod yn hynod synwyrol a thrawiadol yn ei
sylwadau. Safai yn uchel yn ngolwg Bethlehem, oblegyd apwyntiwyd ef yn henuriad
ganddynt yn y flwyddyn 1821. Ei gyd-henuriaid oeddynt John Phillips, Moore; James
Saer, Heol y Ceryg; a John Griffiths, Regwm. Nid oes genym ychwaneg o ffeithiau yn ei
gylch.

Mr Jonah Richards, Llwynteg. Ganwyd y brawd hwn tua chymydogaeth y Fforge, yn
agos i Whitland, yn y flwyddyn 1794. Derbyniwyd ef yn aelod yn Henllan, gan y Parch.
John Lloyd. Dilledydd oedd wrth ei grefft. Symudodd yn mhen amser i Llwynteg, plwyf
Meidrym, yn agos i Bankyfelin. Yr oedd ganddo Sabbath bob mis yn Bethlehem. Cerid ef
yn fawr gan yr eglwys a’r gynulleidfa. Yr oedd yn deall athrawiaethau crefydd yn rhago-
rol, a chadwodd “gyfarfod esbonio” yn ei dy am flynyddoedd er hyfforddi ei gymydogion
ynddynt. Yr oedd ei gyfeillach bob amser yn adeiladol; a nodweddid ei holl fywyd gan
grefyddolder. Bu farw Awst 17, 1837, yn 43 mlwydd oed, ar ol pregethu tuag un ar
bymtheg o flynyddoedd yn Bethlehem.

Mr. Thomas Rees, Bishops Court. Derbyniwyd Mr Rees gan Mr. Phillips yn Bethlehem,
yn y flwyddyn 1821, Hyd. 14eg. Dechreuodd bregethu ar anogaeth ei weinidog yn 1837.
Ei destyn cyntaf oedd Salm xxxii. 6. “Am hyn y gweddia pob duwiol arnat ti yn yr amser
y’th geffir; yn ddiau yn lifeiriant dyfroedd mawrion, ni chant neshau ato ef.” Y mae Mr.
Rees yn lled annibynol ei feddwl; nid yw yn credo mewn “swyddogaeth eglwysig,” nac
mewn “bedydd dwfr,” ond bedydd sych addysg grefyddol. Bu yn ddigon gwrol cyn hyn i
bregethu bedydd diddwfr i gynulleidfaoedd o Drochwyr. Nid yw wedi pregethu er ys cryn
amser bellach.

Mr. John Richards, Aberaman. Mab Jonah Richards, Llwynteg, yw eto. Dywed
“Bethlehem yw fy mam inau; ganddi hi y cefais fwyaf o ymgeledd, a thrwyddi fwyaf o

nerth”. Derbyniwyd ef yn Bethlehem gan Mr Phillips, Awst 31, 1834. Ar ol bod yn prege-
thu am flynyddoedd yn y cylch, fe symudodd i Aberdar; ac y mae yn aelod ac yn brege-
thwr cynorthwyol yn awr yn Aberaman. Y mae ganddo adgofion hynod ddymunol am
Bethlehem yn awr. Y mae ei frawd, Esa Richards, yn offeiriad.

Mr. Thomas Phillips, Hirwaen. Mab John a Hannah Phillips, St. Clears, yw efe. Dygwyd
ef i fyny yn saer coed. Ganwyd ef Rhagfyr 25, 1832. Yr oedd ei fam yn aelod yn Bethle-
hem er yn blentyn. Derbyniwyd ef yn Bethlehem gan y Parch. J. Williams, Llangain, yn'y
flwyddyn 1851. Yn 1852 anogwyd ef i bregethu. Ei destyn cyntaf oedd Salm cxviii. 25,
“Atolwg Arglwydd, achub yn awr; atolwg, Arglwydd, par yn awr lwyddiant.” Pregethodd
yn achlysurol yn Elim, Gibeon, a manau ereill, hyd y flwyddyn 1857, pryd y symudodd i
Hirwaen, Morganwg. Pregethodd beth wedi’n ar gais eglwys Hirwaen; ond pan briododd,
barnodd yn well i roddi pregethu i fyny yn hollol, o herwydd gwaelder ei iechyd a gofalon

bydol. Y mae yn ddiacon parchus a defnyddiol iawn yn awr yn Nebo, Hirwaen.

Carmarthen Journal - Awst 19eg, 1932

PARHAD

Mr. Dan Evans, Gorsfach. Derbyniwyd ef gan Mr. Phillips yn Bethlehem, Hyd. 31,
1830. Gelwir ef yn y llyfr eglwys yn “Dan Evans, Llanfihangel Abercowin.” Yr oedd y pryd
hwnw tua 27 oed medd efe ei hun mewn llythr; ganwyd ef felly yn y flwyddyn 1803.
Anogodd eglwys Bethlehem ef i ddechreu yr un Sabbath a Thomas Phillips, pan yn 49 oed.
Pregethodd am y waith gyntaf yn hen Gapel Mair, oddiwrth Heb. iv. 16, “Am hyny, awn
yn hyderus at orseddfainc y gras, fel y derbyniom drugaredd, ac y caffom ras yn gymhorth
cyfamserol.” Y mae D. Evans wedi cael nerth i barhau hyd yr awr hon, ac y mae yn brege-
thwr cymeradwy iawn trwy holl eglwysi y gymydogaeth gylchynol.

Mr. Thomas Richards, Llwyndewi. Ganwyd Mr. Richards yn y flwyddyn 1773. Ymu-
nodd ag eglwys Henllan. Yno y dechreuodd bregethu. Yr oedd ganddo Sabbath bob mis yn
Bethlehem. Yn yr Hafod, yn agos i Lanboidy, y ganwyd ef. Yr oedd ei dad yn Ymneill-
duwr. A’i fam yn mynychu yr Eglwys Sefydledig. Ei frawd ef oedd y Parch. Jos. ]J. Rich-
ards, Camden Town, ac wedi hyny yn athraw yn Athrofa Cheshunt. Perthynai ef i gy-
fundeb yr Arglwyddes Huntington - cyfundeb lled lawn o ffurfiau yr Eglwys Sefydliedig.
Arferai er hyny gymuno yn achlysurol yn Bethlehem pan yn ymweled a’i frawd yn
Llwyndewi hyd derfyn ei oes. Bu Mr. Thomas Richards farw Mai 11, 1838, yn 65 mlwydd
oed, a claddwyd ef yn mynwent Bethlehem. Yr oedd yn hynod ofalus am gadw
dyledswydd deuluaidd, ac yn gymeradwy iawn fel pregethwr.

Y Parch. William Miles. Mab Mr. Miles, Penywern, plwyf Clydau, oedd efe. Cafodd ei
eni yn y flwyddyn 1795. Ymunodd a chrefydd yn foreu; ac ar ol iddo ymuno mewn pri-
odas a merch y Ffynonau Gleision anogwyd ef i bregethu. Urddwyd ef yn gynorthwywr
i'r Parch. Daniel Davies, Aberteifi, yn Tyrhos a Llechryd. Goddiweddwyd ef yno yn mhen
blynyddoedd a thrallod mawr, a rhoddodd y weinidogaeth yn y lle i fyny. Ar ol hyny aeth
at ei fab i fyw yn St. Clears, ac yno y bu hyd ddiwedd ei oes. Pregethodd yn achlysurol yn
Bethlehem gyda chymeradwyaeth tra yn aros yn lle. Bu farw yn y flwyddyn 1864, a

chladdwyd ef yn mynwent Bethlehem.
Sefydliad a Chynydd yr Ysgol Sabbathol.

Pan urddwyd Mr. Davies yn Bethlehem, nid oedd un Ysgol Sabbathol yn y lle, er fod
hyfforddi yn ddiau yn egwyddorion crefydd yno. Yn fuan wedi yr urddiad fe aeth i brege-
thu i St. Florence, swydd Benfro. Pan yno fe ddaeth i adnabyddiaeth yn rhagluniaethol, yn
ddiau, a boneddiges grefyddol o Loegr, yr hon oedd ar ymweliad a’r sir yn nghylch yr Ys-
gol Sabbathol. Yr oedd addysgu ar y Sabbath mewn llawer o fanau yn Lloegr a Chymru yn
barod. Teimlodd y foneddiges uchod yn enbyd o herwydd prinder Beiblau yn swydd Ben-
fro, o herwydd pan geisiodd Mr Davies Feibl i ddechreu y cwrdd nid oedd un i'w gael yn 'y
ty, a buwyd mewn saith neu with ty cyn cael un ychwaith. Dywedodd Mr. Davies, wrth y
foneddiges y buasai yn sefydlu ysgol yn Bethlehem yn uniongyrchol, pe y gallasai gael
llyfrau mewn rhyw ffordd. Llyfrau Cymraeg wrth gwrs oedd eisiau ar gyfer Bethlehem y
pryd hwnw. Cymerodd yr ymddyddan uchod le Awst 21, 1803. Wedi myned adref fe
wnaeth Mr. Davies yn union yn ol ei fwriad. Ionawr 1804, ysgrifenodd at y foneddiges yn
ei hysbysu fod yr Ysgol Sabbathol wedi ei sefydlu yn Bethlehem yn niwedd y flwyddyn
1803. Prynodd lyfrau er ei dwyn yn mlaen ar ei draul ei hun. Yr oedd tua 10 o athrawon
yn dysgu 120 o blant. Yr oedd llawer o hen bobl yn ymgynull iddi i gael eu dysgu yn y
gwirioneddau oedd yn dal perthynas a’u hiachawdwriaeth, pa rai oeddynt yn hollol
anwybodus ynddynt o’r blaen. Wedi sefydlu yr ysgol hon aeth yn mlaen yn llewyrchus
iawn. Wrth gychwyn fe fu y “Sunday School Society” mor garedig a rhoddi 100 o lyfrau
sillebu Seisnig, a 50 o rai Cymreig, yn nghyd ag 20 Testament Seisneg, a 10 o Destamentau
Cymreig. Dyna ddechreuad gobeithiol i symudiad sydd wedi myned yn allu mawr erbyn
heddyw.

Dechreuodd Ysgol Sabbathol Capel Mair fel y canlyn. Derbyniodd Mr. Davies wraig yn
Bethlehem yn y flwyddyn 1806 o’r enw Anne Evans, neu fel yr adnabyddid hi yn gyf-
fredin “Nani Jack Saer.” Yr oedd hon yn cadw ysgol ddyddiol mewn ty yn ymyl Ffynon
Kieff, yn agos i’r mynediad i'r eglwys. Dysgai hi y plant ar y Sabbath mewn pethau cre-
fyddol. Pan adeiladwyd Capel Mair cyntaf fe Iwyddodd y Parch. J. Phillips, Rees Edwards,
Ysw., Nantyreglwys, a Mr. Lewis Roberts, shopwr, i berswadio yr hen athrawes ffyddlon a
llafurus, i symud yr ysgol o’i thy hi i’r capel newydd. Caniataodd eu dymuniad gyda phle-
ser. Yna ymffurfiodd y boneddigion crybwylledig, yn nghyd a holl blant yr ysgol, yn
orymdaith o dy Anne Evans ar brydnawn dydd Sul i Capel Mair. Dysgwyd ‘Pwnc’, megys,
“Nid oes ond un Duw,” i’r plant adrodd yn Rhydyceisiaid. Yr oedd y cyfnod myned oddi
cartref'i adrodd pynciau yn dechreu yn awr. Dyna ddechreuad ysgol fawr Capel Mair.

Dechreuodd y Gymanfa Ysgolion yn amser y Parch J. Williams, rywbryd o gylch 1852,
neu o hyny i 1854. Meddyliwn mai Cymanfa i’r gymydogaeth oedd hi yn wreiddiol, mewn
trefn i gynyrchu mwy o ymroad gyda’r darllen, yr esbonio, a’r canu, gyda rhoddi y drws
yn agored i ysgolion ereill i uno. Y mae’r Gymanfa erbyn heddiw yn allu mawr yn y
gymydogaeth. Pethyna iddi yn awr ysgolion Bethlehem, Capel Mair, Elim, Rhydyceisiaid,
Gibeon, Ffynonbedr, a Cana.

Yn fuan wedi cychwyniad y Gymanfa fe sefydlwyd Cyfarfod Undebol rhwng y gwaha-
nol enwadau crefyddol i areithio ar yr Ysgol Sabbathol yn chwarterol. Bu hwnw yn
flodeuog iawn am rai blynyddoedd. Cof genym am rai areithiau hynod rymus o blaid yr
Ysgol Sabbathol. Gwnaeth ddaioni mawr i lawer. Ond efe a fu farw ac a gladdwyd,

hwyrach ddim i adgyfodi mwy.

Yn amser y Parch. Samuel Thomas fe gychwynwyd Cyfarfod Undeb Ysgolion Newydd i
eglwysi Annibynol y cylch cyfagos. Y mae yn cynwys Bethlehem, Capel Mair, Lacharn,
Llanybri, Smyrna, Gibeon, Cana, a Ffynonbedr. Ymwelir a’r ysgolion yn chwarterol, a
hysbysir rhagoriaethau a diffygion y naill a’r llall yn y cyfarfod dyfodol. Ofnir fod marw
yn aros hwn. Troir y cyfarfod prydnawnol o hyn allan yn gyfarfod i arfer tonau cynul-
leidfaol o lyfr y Parch. E. Stephens a J. D. Jones.

Merch y Ysgol Sabathol Bethlehem yw Ysgol Elim, yr hon a sefydlwyd yn 1832.

Carmarthen Journal - Awst 26ain, 1932.

PARHAD
Y Cyfarfodydd Cyhoeddus Gynhaliwyd yn yr Eglwys ar wahanol amserau.

Rhaid i ni ddechrau y gyfres hon gyda’r Gymanfa Dde-orllewinol. Cynhaliwyd y
gymanfa hon yn Bethlehem Mehefin 12fed a’r 13eg, 1805, yn mhen dwy flynedd ar ol
urddiad Mr. Davies. Cyfarfu y gweinidogion dydd Mercher am 10; a dechreuwyd y gyfeil-
lach ddirgelaidd trwy weddi gan y Parch. P. Maurice, Ebenezer; a diweddwyd y gyfeillach
gan y brawd ]. Lewis, Saron. Dechreuwyd y cyfarfod cyhoeddus am 12, gan y Parch. D.
Morgans, Esgerdawe. Pregethodd y Parch. B. Evans, Trewen (yn Seisneg) oddiwrth Marc
xvi. 15, a’r Parch. G Hughes, Groeswen, oddiwrth Rhuf. v. 10. Wedi gorphwys ychydig,
dechreuwyd drachefn am 4, trwy weddi, gan y Parch. D. Jones, Crugybar. Pregethodd y
Parch. Thomas Phillips, D.D., Neuaddlwyd, oddiwrth Ioan xvii. 24, a’r Parch. D. Davies,
Sardis, oddiwrth 1 Tim. i. 11. Gorphenwyd trwy weddi. Dydd lau am 10, dechreuwyd
trwy ddarllen, gweddio, a chanu gan y Parch. M. Jones, Llangynwyd. Pregethodd y Parch.
G. Lewis, Llanuwchllyn, oddiwrth loan xii. 36, ar y pwnc, “Galwedigaeth gyffredinol yr
efengyl, a dyledswydd pawb i'w chredu a’i derbyn yn gyson ag arfaeth Duw.” Ar ei ol ef
pregethodd y Parch. T. Bowen, Castellnedd (yn Seisneg), oddiwrth 2 Cor. viii. 9; y Parch.
J. Davies, Alltwen, oddiwrth Rhuf. viii. 17; a’r Parch. D. Davies, Mynyddbach, oddiwrth
Esa. Ixiii. 16. Bu cyfeillach drachefn rhwng y gweinidogion am 4, pryd y dechreuwyd
trwy weddi gan y Parch. T. Davies, Pantteg. Cytunwyd i'r Gymanfa Orllewinol y flwyd-
dyn nesaf fod yn Cilcenin yr ail Fercher a’r Iau ar ol y Sulgwyn, lle disgwylid y Parchn.
W. Lewis, Tredwstan; E. Davies, Aber; a B. Jones, Pwllheli, yr olaf i bregethu ar
“Breswylfod a Gwaith yr Ysbryd Glan ar eneidiau y rhai cadwedig;” os amgen y Parch. J.
Roberts, Llanbrynmair. Enwyd hefyd y Parchn. D. Williams, Llanwrtyd, a T. Jones, Beau-
maris; os amgen, D. Davies, Mynyddbach, a G. Hughes, Groeswen. Cafwyd hanes cysurus
o’r eglwysi - am eu hundeb a’u cariad, a llawer o ychwanegiad mewn rhifedi. Cytunwyd i
gyfarfod gweinidogion gael ei gynal yn Bethania, dydd Mawrth, am 3, ac yn Nazareth,
dydd Mercher, am 10, o flaen Cymanfa Caerfyrddin. Cytunwyd hefyd i roi pob anogaeth
i'r Parch. G. Lewis i argraffu y bregeth y soniwyd am dani uchod. Diweddwyd trwy weddi
gan y Parch. M. Jones, Trelech. Bu cyfarfod drachefn yn yr hwyr, pryd y gweddiodd y
Parch. J. Griffiths. Pregethwyd gan y Parch. J. Meyler, Rhosycaerau, oddiwrth Jer. iv. 34,
a chan y Parch. M. Jones, Llangynwyd, oddiwrth Heb. xii. 14. Ymdrechwn roi’r moliant i

enw’r Arglwydd am arwyddion mor neillduol o’i rasol bresenoldeb trwy yr holl oedfaon.
Gellir gweled pregeth y Dr. Lewis yn “Hanes y Cymanfaoedd,” gan y Parch. J. L. James,
Ivor Chapel, Dowlais. Cyfarfod Cenadol Capel Mair. Cynhaliwyd y cyfarfod uchod tua’r
flwyddyn 1830. Gweinyddwyd ar yr achlysur gan y Parchn. D. Peters, Caerfyrddin; John
Davies, Glandwr; D. Rees, Llanelli; a J. Lloyd, Henllan. Nis gwyddom pwy arall oedd yn
bresenol. Yr oedd yn gyfarfod gryn lewyrchus.

Cyfarfod Chwarterol 1845. Cynhaliwyd y cyfarfod uchod yn Bethlehem, St. Clears, Hy-
dref 21ain a’r 22ain. Am 11 y diwrnod cyntaf, cynhaliwyd cynhadledd, pan y llywyddodd
y Parch. Joseph Evans, Capel Seion. Ymdriniwyd ynddi yn nghylch y ddyled sirol ac ysgol
athrawol Aberhonddu. Gweinyddwyd yn Seisneg ac yn Gymraeg gan y Parchn. Jones, Be-
thesda Merthyr; Williams, Llandilo; Jones, Gwynfe; Davis, Pantteg; Jones, Caerfyrddin;
Evans, Nazareth; Jenkins, Penygroes; Rees, Llanelli; Evans, Capel Seion; Jones, Hermon;
Lewis, Henllan, Williams, Llangadog; Williams, Templeton; a Jones, Cydweli.

Cyfarfod Chwarterol 1861. Cynhaliwyd yr uchod yn Bethlehem, Mai yr 21ain a’r 22ain.
Penderfynwyd yn y gynhadledd am 11 o’r gloch y dydd cyntaf, y buasai y cyfarfod nesaf
yn Nebo, Llanpumpsaint, ac y buasai y Parchn. S. Thomas, Bethlehem, yn pregethu ar
“Undeb y Saint;” W. Thomas, Gwynfe, ar “Aberth;” a J. Lewis, Henllan, yn darllen papyr
ar “Y Weinidogaeth Deithiol.” Derbyniwyd llythyron caredig a brawdol o Gyfundeb
Dwyreiniol Morganwg a Chyfundeb Sir Benfro ar ddychweliad y Parch. E. Jones i’r sir, a
symudiad Mr Thomas i Bethlehem. O Ynysgau, Merthyr y daeth Mr. Jones, a Mr. Thomas
o Drefdraeth. Gosodwyd gerbron y cyfarfod gyfrifon addoldy Lacharn, achos y
Gymdeithas at adeiladu addoldai Seisnig yn Nghymru, ac anghywirdeb gwarthus cyfrol
gyntaf y ddirprwyaeth addysgol a nodwyd gan y Llywodraeth i edrych ansawdd addysg yn
y deyrnas. Cydsiaradwyd ar y materion uchod mewn modd medrus. Am 2, dechreuwyd
gan Mr. Morgan, Caerfyrddin; a phregethodd y Parchn. W.M. Davies, Blaenycoed; a W.
Thomas, Gwynfe. Am 6, gweddiodd Mr. Jones, Ffynonbedr; a phregethodd y Parchn. Da-
vies, Gideon, a Jones, Pontrhydyfen. Am 10, yr ail ddydd, yr hwn oedd yn gyfarfod sefyd-
liad Mr. Thomas, fe weinyddodd y brodyr nodasom yn barod yn hanes Mr. Thomas. Am 2,
gweddiodd Mr. Evans, Nazareth; a phregethodd Mr. Jones, Llangadog; Mr. Williams,
Caerfyrddin (M.C.), yn Seisnig; a Mr. Jones, Cydweli. Am 6, gweddiodd Mr. D. Jones,
Llanybri; a phregethodd Mr. Thomas, Bryn, ar y “Ffolineb o wrando yr efengyl heb ei der-
byn;” a Mr. Joseph, Llanedi. Yr oedd tua 30 o weinidogion yn wyddfodol, a thyrfacedd

lluosog iawn yn gwrando.

Carmarthen Journal - Medi 3ydd, 1932.

PARHAD

Cyfarfod Cenhadol 1867. Cynhaliwyd yr uchod Hyd. yr 22ain a’r 23ain. Cynhadledd
am 11 y dydd cyntaf. Mr Thomas, gweinidog Bethlehem, yn y gadair. Dechreuwyd trwy
weddi gan Mr. Evans, Capel Seion. Dosbarthwyd llyfrau casglu at Golegdy Newydd Aber-
honddu - dymunwyd ar Mr Davies, Llandilo, i wneud Llawlyfr Cenadol at wasanaeth yr
Ysgolion Sabbathol - cymeradwywyd awgrym Mr. Morley i newid enw y Gymdeithas

Genadol , a’i galw yn “Gymdeithas Genadol Annibynol - a phenodwyd Mr. Jones, Llanga-
dog, i bregethu ar “Adgyfodiad Crist,” a Mr. Thomas, Bethlehem, ar “Gydgynulliad,” yn y
cyfarfod dilynol yn Union-street, Caerfyrddin. Gorphenwyd gan Mr. Rees, Llanelli, drwy
weddi. Am 2, darllenodd a gweddiodd Mr. Thomas, Bwlchnewydd; yna anerchwyd y cy-
farfod ar ran y genadaeth gan Mri. Rees, Llanelli; Morgan, Caerfyrddin; Thomas,
Bwlchnewydd; Davies, Llandeilo; a Davies, Llanelli. Am 6, dechreuodd Mr. Jones,
myfyriwr; pregethodd Mri. Jones, Llangadog; Jones, Hermon; a Davies, Llandilo. Am 10 yr
ail ddydd dechreuodd Mr. Lewis, Henllan; a phregethodd Mri. Davies, Llanelli; a Thomas,
Gwynfe. Gweinyddwyd cymundeb cenadol. Am 2 dechreuodd Mr. Jones, 7777, a
phregthodd Mri. Gibbon, Capel Isaac, a Evans, Penbre. Am 6 yn Capel Mair, dechreuodd
Mr. Williams, Llanybri; phregethodd Mri. Davies, Llanelli; Thomas, Gwynfe; a Williams,
Castellnewydd. Terfynodd Mr. Thomas, Whitland, trwy weddi. Cyfarfod da iawn.
Casglwyd £27-11s-8c. at y Genadaeth yn y cyfarfodydd.

Cyfarfod Chwarterol 1870. Cynaliwyd yr uchod yn Bethlehem, Chwefror y 9fed a’r
10fed. Llywyddodd Professor Morgan Caerfyrddin, yn y gynadledd am 2 o’r gloch y dydd
cyntaf. Ymddiddanwyd yn nghylch ystadegau yr eglwysi Annibynol, a phenodwyd Mri.
Thomas, Bwlchnewydd, a Lewis, Henllan, i wneud cyfrifeb o eglwysi y cyfundeb. Bu
Cymdeithas yr Achosion Seisnig a dyled Lacharn hefyd dan sylw. Am 6 dechreuodd Mr.
Thomas, Bwlchnewydd; a phregethodd Mri. Jones, Soar, Merthyr, a Jones, Abergwili. Am
10 dranoeth dechreuodd Mr. Williams, Llanybri; a phregethodd Mr. Davies, Blaenycoed ar
y pwnc rhoddedig, “Pwysigrwydd Cyfarfod Gweddi yn ei berthynas a’r Eglwysi a’r
Gwrandawyr,” a Professor Morgan Caerfyrddin. Am 2 dechreuodd Mr. Thomas, Whit-
land; a phregethodd Mri. Rogers, Pantteg, a Jenkins, Gibeon. Am 6 dechreuodd Mr. Jones,
Lacharn; phregethodd Mri. Davies, Llanybri, a Lewis, Henllan. Cafwyd cyfarfod rhagorol
ym mhob ystyr. Yr oedd y pregethau yn sylweddol a’r gwrandawiad yn ddifrifol.

Beddargraffiadau o ddyddordeb yn nglyn a hanes Crefydd yn Bethlehem.

1805. Yn mynwent Henllan ceir y beddargraff canlynol :-

Here lieth the body of Richard Morgan, Minister, who departed this life
Feb. 10th, 1805, aged 62 years.
1766. Also the body of John Powell, Minister at Henllan, who departed this life
July 24th, 1766, aged 46 years.

1814. Ceir y rhai canlynol yn mynwent Bethlehem :-

Sacred to the memory of the Rev. John Davies, Pastor of the church and congrega-
tion assembling at Bethlehem, in the Parish of St. Clears. As also the Pastor of the Inde-
pendent Church at Laugharne; who for eleven years devoted himself to the work of the
ministry with mutual zeal and faithfulness, attended with great success. After suffering
acutely in body and mind for several months, he entered into his rest April 12, 1814, aged
34 years, leaving many who had sat under his ministry with great delight to lament his
loss, and who have erected this tablet as a frail memorial of their imp....able affection.

1839. In memory of the Rev. James Phillips, who for a series of 24 years faithfully dis-
charged the various duties of the Pastoral office at this place until ? ? period to his labours
on the ? of Feb. 1839, in the 52nd year of his age.

1869. This monument was erected by the Congregational Church w.. meeting at Bethle-

hem, in affectionate remembrance of the Rev. Samuel Thomas, faithful and laborious

Minister of Bethlehem, St. Clears and Elim, Llanddowror. He was ordained at Newport,
Pembrokeshire, August 1843, and after discharging his duties there for 17 years took
charge of Bethlehem and Elim, Dec. 1860. He was the means of building Capel Mair and
Ebenezer Chapels. He died lamented by all who knew him May 9th, 1869, in the 54th
year of his age, and the 26th of his ministry.

1807. Here lieth the body of Wm. Thomas late of LlIwynbychan, who departed this life
April 13th, 1807, aged 68 years.

1838. Sacred to the memory of Thomas Richards, late of Llwyndewi, in the Parish of
Llanboidy, who died May the 11th, 1838, aged 65 years.

1837. Maen Coffadwriaeth am Jonah Richards, Dilledydd, yr hwn oedd hoff gan bawb
a’i hadwaenai: ei fywyd oedd grefyddol: bu yn llefaru yma yn fisol, a manau ereill yn
achlysurol. Bu farw Awst 17eg, 1837, yn 43 oed.

“Duw Iago a egyr y pyrth: a’r barau
Trwy barthau tir a..go’;

Cyfyd o geudod y gro,
Gorff ei was sy’'n gorphwyso.”

1838. Sacred to the memory of Mrs Esther Phillips, wife of the Rev. James Phillips,
Bethlehem, who died July 1st, 1838, in the 55th year of her age. She lived the life of a con-
sistent Christian, and died in full hope of immortality.

1837. Also to the memory of Mr. Rees Edwards, late of Nant-yr-Eglwys in this county,
who died Sept. 16th, 1837, in the 66th year of his age.

1791—1844. Sacred to the memory of the Rev. Thomas Maurice, for many years Minis-
ter of the Dissenting Congregation at Laugharne, died 8th day of July, 1791, aged 63 years.

Also Emiah Morrice his wife, who departed this life 2nd September, 1818, aged 83 years.

Also of Emiah daughter of the above Thomas and Emiah Maurice, who died May the
12th, 1844, aged 63 years.

Y mae llu ereill yn gorwedd yn mynwent Bethlehem hyd nes bo

“Dorau beddau y byd
Ar un gair yn agoryd.”

DIWEDD.

